
	 Qısaltmalar siyahısı

Ağdam rayonunun Üçoğlan kəndində icma üzvləri KOICA tərəfindən maliyyələşdirilmiş 
“Azərbaycanda kəhriz su sistemlərinin bərpası vasitəsilə məcburi köçkünlərin məskunlaşdığı 
ərazilərdə kənd yerlərinin kompleks inkişafı” layihəsi çərçivəsində bərpa edilmiş “Bala Bino” 
kəhrizindən su qablarını doldururlar. ©️ BMqT 2022

1	 İcmal

Kəhrizlər əsrlər boyu quraq və yarı-quraq bölgələrdə icmaların həyatını təmin edən ənənəvi yeraltı 
su kanallarıdır. Onlar ev təsərrüfatları, kənd təsərrüfatı və maldarlıq üçün etibarlı, enerji sərf etməyən 
su mənbəyi kimi xidmət etmişdir. Tarixi mənbələrə əsasən, Azərbaycanda on minlərlə kəhrizin 
mövcud olduğu, onların əsasən Naxçıvan, Qarabağ, Şirvan, Şəki-Zaqatala, Gəncə-Qazax və Abşeron 
bölgələrində yerləşdiyi bildirilir. Son onilliklərdə isə subartezian quyularının geniş qazılması, texnoloji 
dəyişikliklər, kəhrizlərin bərpası və istismarı üçün maliyyələşmənin azalması, iqlim dəyişikliyi və laqeydlik 
nəticəsində bu sistemlərin böyük hissəsi sıradan çıxmışdır.

İqlim dəyişikliyi Azərbaycanın qarşısında mühüm çağırışlardan biridir. Qlobal istixana qazı emissiyalarının 
cəmi 0,15%-ni təşkil etməsinə baxmayaraq, ölkə coğrafiyası və iqlimi səbəbindən quraqlıqlar, daşqınlar 
və istilik dalğalarına qarşı olduqca həssasdır. Artıq müşahidə olunan təsirlər arasında temperaturun 
artması, yağıntıların azalması və ekosistemlərə, su ehtiyatlarına və kənd yerlərində dolanışığa artan 
təzyiqlər daxildir. Azərbaycanın Üçüncü Milli Səviyyədə Müəyyən Edilmiş Töhfəsinə əsasən, son 23 
ildə ölkə üzrə orta temperatur artımı 1,1°C-yə çatıb; yağıntı isə son 10 ildə təxminən 3,4% azalıb 
(Azərbaycan Ekologiya və Təbii Sərvətlər Nazirliyi, 2025).

XX əsrin ortalarında Azərbaycan hər il 450–525 milyon m³ yeraltı suyu kəhrizlər vasitəsilə istifadə 
edirdi. Bu gün həmin suyun cəmi 25–30%-i istifadə olunur, yəni hər il 350–400 milyon m³ təmiz və 
yüksək keyfiyyətli kəhriz suyu istifadə olunmamış qalır. Mövcud məlumatlar göstərir ki, cüzi təmir və 
bərpa işləri nəticəsində kəhrizlərin ümumi su verimi ildə 8,168 milyon m³ artırıla bilər.

Bu sahədə fəaliyyət göstərən azsaylı qurumlardan biri Beynəlxalq Miqrasiya Təşkilatıdır (BMqT). Son 
25 ildə BMqT ölkə üzrə təxminən 200 kəhrizi bərpa etmişdir. Eyni zamanda Azərbaycan hökuməti də 
kəhrizlərin bərpasını strateji sənədlərə daxil etmişdir. “Böyük Qayıdış” Dövlət Proqramının Fəaliyyət 
Planına kəhrizlərin qiymətləndirilməsi daxil edilmiş, “Su ehtiyatlarından səmərəli istifadə üzrə Milli 
Strategiya” (Azərbaycan Respublikası Prezidenti, 2024) isə 2024–2040-cı illər üçün kəhrizlərin 
bərpasını və yenidən istifadəsini xüsusi prioritet kimi müəyyən etmişdir. Bundan əlavə, BMqT və Koreya 
Beynəlxalq Əməkdaşlıq Agentliyi (KOICA) 2026–2030-cu illər arasında əlavə kəhrizlərin bərpasını 
planlaşdırır.

Lakin əsas çətinlik ondan ibarətdir ki, hansı kəhrizlərin prioritet qaydada bərpa olunmalı olduğunu və 
seçim meyarlarının nədən ibarət olacağını müəyyənləşdirən vahid metodologiya mövcud deyil. Bu günə 
qədər nə Azərbaycanda, nə də beynəlxalq səviyyədə kəhrizlərin bərpası üçün standartlaşdırılmış seçim 
yanaşması formalaşmayıb ki, bu da resursların səmərəli bölüşdürülməsini çətinləşdirir.

Bu baxımdan, Sasakava Fondu tərəfindən maliyyələşdirilən və Azərbaycan Dövlət Su Ehtiyatları 

Icmal

Agentliyinin sifarişi ilə həyata keçirilən BMqT-nin “Azərbaycanda Su ilə Əlaqəli İqlimə Adaptasiyanın 
Gücləndirilməsi üçün Kəhrizlərin Bərpasının Təşviqi” layihəsi çərçivəsində hazırlanan bu hesabatın 
məqsədi kəhrizlərin bərpası üçün prioritetləşdirmə metodologiyasını işləyib hazırlamaqdır.

Tədqiqatın coğrafi əhatəsinə Azərbaycanın bəzi marjinal iqtisadi rayonları — Gəncə-Daşkəsən, Qazax-
Tovuz və Qarabağ regionları daxildir. Bu bölgələr tarixi olaraq kəhriz kimi ənənəvi su sistemlərindən 
asılı olmuş və bu sistemlər hələ də kənd icmalarının dolanışığı və kənd təsərrüfatı fəaliyyətləri üçün 
mühüm əhəmiyyət daşıyır. Bu iqtisadi regionların su profillərinin hazırlanması üçün strukturlaşdırılmış, 
çoxmərhələli bir qiymətləndirmə prosesi həyata keçirilmişdir. Məqsəd texniki qiymətləndirməni, 
yerli icma biliklərini və uzunmüddətli dayanıqlılığı tarazlaşdırmaq olmuşdur. Qiymətləndirmə prosesi 
regionların sosial-iqtisadi vəziyyəti və su ehtiyatlarının durumu barədə ilkin məlumatların toplanmasını, 
hər bölgədə keçirilən fokus qruplar, sorğular və ictimai məsləhətləşmələri, eləcə də 9 rayonda 35 
kəhrizin yerində baxışını əhatə etmişdir. Qadınların su istifadəsində və idarəçiliyində mühüm rolunu 
nəzərə alaraq, gender aspektlərinin inteqrasiyasına və qərar qəbuletmə proseslərində qadınların 
səmərəli iştirakına xüsusi diqqət yetirilmişdir.

Bu hesabatda təqdim olunan metodologiya beynəlxalq təcrübəyə əsaslanır və su infrastruktur 
layihələrinin prioritetləşdirilməsində çoxmeyarlı qərar analizi, coğrafi informasiya sistemi (GIS) və 
iştirakçı idarəetmə yanaşmalarının səmərəliliyini vurğulayır. İran, Oman, İspaniya, Mərakeş və Hindistan 
təcrübələri ənənəvi və müasir sistemlərin inteqrasiyasının, məlumatlara əsaslanan qərar qəbuletmənin 
və institusional dəstəyin əhəmiyyətini önə çəkir.

Metodologiya kəhrizlərin bərpası üçün seçimin iki mərhələdə aparılmasını təklif edir:

1. İlkin siyahı: Kəhrizlərin bərpasından əldə edilə biləcək potensial sosial-iqtisadi faydalar ikinci 
mənbələr (tarixi məlumatlar, statistika, rəsmi qeydlər və s.) əsasında qiymətləndirilir. Sosial-iqtisadi 
seçim 14 göstəriciyə əsaslanır. Bu göstəricilər arasında kəhrizin içməli su tələbatını və suvarma 
ehtiyaclarını ödəmə potensialı, xalis cari dəyəri (NPV), eləcə də həssas qruplar üçün əlçatanlıq kimi 
meyarlar yer alır. Hər bir meyar 1-dən 5-ə qədər bal ilə qiymətləndirilir və müəyyən çəkiyə malik olur. 
Sosial-iqtisadi meyarlar üzrə ümumi maksimum bal 100-dür.

2. Seçim: İlkin siyahıya daxil edilmiş kəhrizlər yerində ziyarət olunur və onların uğurlu bərpası potensialı 
texniki analiz əsasında qiymətləndirilir. Bu mərhələdə meyarlar sahə işlərinin, analitik prosedurların və 
dayanıqlılıqla bağlı nəzərə alınan amillərin nəticələrini strukturlaşdırılmış qiymətləndirmə çərçivəsinə 
çevirir. Texniki qiymətləndirmə 7 göstəriciyə əsaslanır. Bu göstəricilərə cari su sərfi, suyun keyfiyyəti, 
təhlükəsizlik riskləri və konstruktiv vəziyyət daxildir. Hər bir meyar 1–5 bal aralığında qiymətləndirilir 
və müəyyən çəkiyə malik olur. Texniki meyarlar üzrə maksimum bal 50-dir.

Həm sosial-iqtisadi, həm də texniki göstəricilər üçün prioritetləşdirmə intervalı müəyyən edilir ki, bu 
da qərar qəbulunda şəffaflıq və sübuta əsaslanan yanaşmanı təmin edir. İki mərhələli seçim metodunun 
tətbiqi xüsusilə maliyyə və zaman resurslarının məhdud olduğu şəraitdə əhəmiyyətlidir. Bu ardıcıllıq 
ilkin mərhələdə bahalı və vaxt aparan sahə işlərinin sayını azaldır, eyni zamanda yalnız sosial-iqtisadi 

baxımdan əsaslandırılmış kəhrizlərin ətraflı texniki qiymətləndirməyə cəlb edilməsini təmin edir.

Bu tədqiqat çərçivəsində hazırlanmış kəhriz seçimi metodologiyası qərar qəbul edənlər üçün bərpaya 
ən çox ehtiyacı olan kəhriz sistemlərini müəyyənləşdirməyə imkan verən etibarlı, şəffaf və təkrarlana 
bilən bir çərçivə təqdim edir.

Yuxarıda təsvir olunan metodologiyaya əsaslanaraq, sosial-iqtisadi və texniki qiymətləndirmə nümunə 
kimi Qazax-Tovuz iqtisadi rayonunun Ağstafa rayonunun Girili kəndində yerləşən Girili kəhrizi üçün 
aparılmışdır. Bundan əlavə, gələcəkdə hökumət qurumları və beynəlxalq tərəfdaşların kəhrizlərin bərpası 
üçün ilkin siyahının hazırlanmasına kömək məqsədilə 44 kəhrizin sosial-iqtisadi qiymətləndirməsinin 
nəticələri 2-ci əlavədə təqdim edilmişdir.

Bu təşəbbüs Azərbaycanın uzunmüddətli su təhlükəsizliyi, kənd yerlərinin canlandırılması və ənənəvi 
biliklərin qorunması məqsədlərinə xidmət edir və dayanıqlı su idarəçiliyi üçün təkrarlana bilən model 
təqdim edir. Həmçinin, bu metodologiya gender bərabərliyi və İnteqrasiya olunmuş Su Ehtiyatları 
İdarəçiliyi (IWRM) prinsiplərinə, eləcə də Dayanıqlı İnkişaf Məqsədləri (DİM) çərçivəsində, xüsusilə 
DİM 6 (Təmiz su və sanitariya) və DİM 5 (Gender bərabərliyi) hədəflərinə tam uyğun gəlir. Bu hesabat 
həmçinin yuxarıda qeyd olunan Su ehtiyatlarından səmərəli istifadə üzrə Milli Strategiyanın prioritet 
istiqamətləri ilə sıx şəkildə uzlaşdırılmışdır.

2	 Giriş

Kəhriz müxtəlif regionlarda qanat, kəhriz, çəhriz, falaj, aflaj və ya foqqara adları ilə tanınan qədim 
dövrlərdən bəri yeraltı su təminatı vasitəsilə insanların həyatında mühüm rol oynamışdır. Bu tip su 
təminatı sistemlərinə su qıtlığı olan İran, Türkmənistan, Türkiyənin şərq hissəsi və Mərakeş kimi 
regionlarda da rast gəlinir.

Kəhriz suyun ötürülməsi üçün nə elektrikə, nə də yanacağa ehtiyac duymadığına görə ən səmərəli və 
ekoloji cəhətdən təmiz su sistemlərindən biri hesab olunur. O, həmçinin yeraltı suların və akviferlərin 
qorunmasına töhfə verir, çünki suyun həddindən artıq çıxarılmasının qarşısını alır. Birləşmiş Millətlər 
Təşkilatının Təhsil, Elm və Mədəniyyət Təşkilatının (UNESCO) İran kəhrizlərini Dünya İrsi Siyahısına 
daxil etməsi bu sistemin bəşəriyyət üçün əvəzsiz dəyərini nümayiş etdirir. İranda yaranmış bu yeraltı 
su kanalları, digər süni yeraltı su və suvarma sistemlərindən fərqli olaraq, suyun yalnız ağırlıq qüvvəsi 
hesabına yüksək ərazilərdən aşağı hissələrə axmasına imkan verən mürəkkəb mühəndislik həllini 
təmsil edir və heç bir mexaniki və ya istilik enerjisinə ehtiyac duymur (Maliki və Khorsandi, 2004; 
Haeri, 2007). Tarixən kəhrizlərin qorunması və saxlanması insanların diqqət mərkəzində olmuş, bu 
strukturları mühafizə və qazmaq üçün müxtəlif alətlər hazırlanmışdır (Mehdizade Ardakani, 2014).

Kəhrizlər dağ ətəkləri, yamaclar və ya qaya ətəklərində, su daşıyan lay boyunca aparılan tunel qazıntısı 
vasitəsilə yumşaq maili yeraltı kanal kimi inşa edilir. Yer səthindən sızan su və ya yağıntı az sukeçirən 
torpaq qatlarından süzülərək daha sukeçirməz laylarda toplanır. Bu proses nəticəsində yeraltı sular 
akvifer yaradır və kəhriz bu akviferdə toplanan suyu fasiləsiz şəkildə səthə çıxarır. Beləliklə, istifadəçilər 
su səviyyəsində iqlim şəraitindən asılı olaraq yaranan mövsümi dəyişikliklərə asanlıqla uyğunlaşa bilirlər.

2.1. Vəziyyətə ümumi baxış

Azərbaycan qədim suvarma mədəniyyəti ənənəsinə malik ölkələr arasında özünəməxsus yer tutur. 
Buna misal olaraq IV əsrdə inşa edilmiş “Gavur arxı” suvarma sistemi, erkən orta əsrlərdə Qobustan 
və Abşeronda tikilmiş quyular, həmçinin Naxçıvandakı Qazançı gölünün daş bənd qalıqları göstərilə 
bilər. Abşerondakı bəzi daş hörgülü quyuların dərinliyi 100 metrdən çox olmuşdur (Quliyev, 2019).

Tarixi mənbələr Azərbaycanda on minlərlə kəhrizin mövcud olduğunu göstərir. Bu kəhrizlər əsasən 
Naxçıvan, Qarabağ, Şirvan, Şəki–Zaqatala, Gəncə–Qazax və Abşeron bölgələrində yerləşmişdir. Ən 
yüksək suvermə qabiliyyətinə malik kəhrizlər arasında Qarabağdakı Həmidə xanım kəhrizi (160 l/san), 
Naxçıvandakı Çay kəhrizi (120 l/san) və Əliabad kəhrizi (114 l/san) xüsusi qeyd olunur.

Azərbaycan kəhrizlərinin əksəriyyəti varlı şəxslərin maliyyə vəsaiti hesabına, “kankan” adlanan peşəkar 

quyukazan ustalar tərəfindən qazılmışdır. Onların bir çoxu İranın müxtəlif bölgələrindən, məsələn 
Təbriz, Urmiyə, Mərənd şəhərlərindən gəlmişdir. Tarixi sənədlər, istifadə olunan alətlər və tətbiq edilən 
qazıntı texnikaları bu faktı təsdiqləyir. Məhz bu ustaların peşəkarlığı Azərbaycan kəhrizlərinin texnoloji 
və mədəni irsinin formalaşmasında mühüm rol oynamışdır.

1816-cı ildə Napoleon müharibələrindən sonra iqtisadi tənəzzüllə üzləşən bir qrup alman əhali 
Azərbaycana köç etmişdir. Onlar Yelenendorf, Annenfeld, Georgsfeld, Grinfeld, Eigenfeld və Traybenfeld 
kimi kəndlər salaraq üzümçülük, buğda, arpa və yem bitkiləri becərməklə məşğul olurdular. Suvarma 
tələbatını ödəmək üçün alman məskunlar yerli əhalinin bilik və təcrübəsindən yararlanaraq onların 
köməyi ilə kəhrizlər tikmişdilər. Almanlar kəhriz sistemini daha da təkmilləşdirərək şaxtaları bişmiş 
kərpiclə bərkitmiş, bu isə onların davamlılığını artırmış və su itkisini azaldaraq sistemin səmərəliliyini 
yüksəltmişdir. Bu təkmilləşdirmələr təkcə kənd təsərrüfatı məhsuldarlığını artırmamış, həm də kəhriz 
texnologiyasının bölgədə uyğunlaşma və inkişaf qabiliyyətini nümayiş etdirmişdir (Quliyev, 2019).

XIX əsrin ilk rübünə qədər kəhriz sistemi artıq bütün Azərbaycan ərazisində geniş yayılmışdı. Həmin 
dövrün tədqiqatçılarının məlumatına görə, Azərbaycanda kəhriz şəbəkələri ilə suvarılan ərazi təxminən 
2 500 km² təşkil edirdi. Araşdırmalara əsasən, 1930-cu illərdə ölkə üzrə 1 500-dən çox kəhriz fəaliyyət 
göstərmiş və onlar birlikdə saniyədə təxminən 25 m³ su təmin etmişdir. 1938-ci il rəsmi məlumatlarına 
əsasən, Azərbaycanda 885 qeydiyyatdan keçmiş kəhriz mövcud olmuş, onların ümumi suvermə gücü 
13,354 m³/san təşkil etmişdir. 2021-ci ildə hazırlanmış “Azərbaycanda kəhrizlərin iki dilli milli atlası”nda 
Qarabağ və Şərqi Zəngəzur iqtisadi rayonları istisna olmaqla, ölkənin müxtəlif regionlarında yerləşən 
623 kəhrizin xəritəsi təqdim edilir. 1 

Son onilliklərdə subartezian quyularının geniş qazılması, texnoloji dəyişikliklər, kəhrizlərin bərpası və 
texniki xidmətinə ayrılan maliyyə vəsaitinin azalması, iqlim dəyişikliyi və ümumi laqeydlik nəticəsində bu 
sistemlərin böyük bir hissəsi sıradan çıxmışdır. Hazırda Azərbaycan Dövlət Su Ehtiyatları Agentliyinin 
(ADSEA) balansında 8713 subartezian quyu mövcuddur. Onlardan 7042-si suvarma, 1618-i su təchizatı, 
53-ü isə meliorasiya məqsədilə istifadə olunur.

2.2. Problemin qoyuluşu 

İqlim dəyişikliyi Azərbaycanın qarşısında duran əsas çağırışlardan biridir. Qlobal istixana qazı 
emissiyalarının cəmi 0,15%-ni təşkil etməsinə baxmayaraq, ölkə coğrafiyası və iqlimi səbəbindən 
quraqlıqlar, daşqınlar və istilik ekstremumlarına qarşı yüksək dərəcədə həssasdır. Azərbaycan 1995-ci 
ildə BMT-nin İqlim Dəyişikliyi üzrə Çərçivə Konvensiyasını, 2000-ci ildə Kyoto Protokolunu və 2016-
cı ildə Paris Sazişini ratifikasiya etmişdir. Bu sənədlər çərçivəsində Azərbaycan Milli Müəyyən Edilmiş 
Töhfələr (NDCs) vasitəsilə 2035-ci ilə qədər emissiyaları 40% azaltmağı öhdəsinə götürmüşdür (1990-
cı il səviyyəsi ilə müqayisədə).

Artıq müşahidə olunan təsirlərə temperaturun artması, yağıntıların azalması və ekosistemlərə, su 
ehtiyatlarına və kənd yerlərində yaşayış şəraitinə artan təzyiq daxildir. Azərbaycanın Üçüncü Milli 

1 “Caucasus Geo Survey” MMC Beynəlxalq Miqrasiya Təşkilatının sifarişi ilə “Azərbaycanda Məcburi Köçkün İcmasının Kəhriz Su Təchizatı Sisteminin Bərpası 
vasitəsilə İnteqrasiya Olunmuş Kənd İnkişafı” layihəsi çərçivəsində “Azərbaycanda Kəhrizlərin İkidilli Atlası”nı hazırlamışdır. Layihə 2018–2024-cü illərdə Azərbaycan 
Respublikası Qaçqınların və Məcburi Köçkünlərin İşləri üzrə Dövlət Komitəsi ilə əməkdaşlıq çərçivəsində və Koreya Beynəlxalq Əməkdaşlıq Agentliyinin (KOICA) 
maliyyə dəstəyi ilə həyata keçirilmişdir. Məlumatları, həmçinin İnternet üzərindən  www.azkahriz.az platforması vasitəsilə əldə etmək mümkündür

http://www.azkahriz.az/

Səviyyədə Müəyyən Edilmiş Töhfəsinə əsasən, son 23 ildə ölkə üzrə orta temperatur artımı 1,1°C-yə 
çatıb; yağıntı isə son 10 ildə təxminən 3,4% azalıb (Azərbaycan Ekologiya və Təbii Sərvətlər Nazirliyi, 
2025). Gələcək proqnozlara əsasən, mülayim istiləşmə (+2°C) ssenarisində çay axınları 5–20%, 
şiddətli istiləşmə (+4°C, –10% yağıntı) ssenarisində isə 30–35% azala bilər ki, bu da su, ərzaq və 
enerji təhlükəsizliyinə ciddi təhdid yaradır. Bu meyillər Azərbaycanda iqlimə uyğunlaşma tədbirlərinin 
sürətləndirilməsini, su idarəçiliyinin gücləndirilməsini və sosial-iqtisadi dayanıqlığın qorunması üçün 
resursların səfərbər edilməsini zəruri edir.

XX əsrin ortalarında Azərbaycan hər il 450–525 milyon m³ yeraltı suyu kəhrizlər vasitəsilə istifadə 
edirdi. Bu gün həmin həcmin cəmi 25–30%-i istifadə olunur, yəni hər il 350–400 milyon m³ təmiz 
və yüksək keyfiyyətli kəhriz suyu istifadə edilmədən qalır. Hesabatlara görə, cüzi təmir və bərpa 
işləri nəticəsində kəhrizlərin ümumi suvermə gücünü 0,259 m³/san (illik 8,168 milyon m³) artırmaq 
mümkündür. Bu təkmilləşdirmələr Qazax, Ağstafa, Tovuz, Şəmkir, Göygöl və Goranboy rayonlarında 
əhaliyə minimal xərclə 8,168 milyon m³ içməli su təmin edə bilər. Bununla belə, bu potensialdan 
istifadə istiqamətində dövlət qurumları tərəfindən hələ ciddi addımlar atılmamışdır. Bu sahədə fəaliyyət 
göstərən azsaylı qurumlardan biri Beynəlxalq Miqrasiya Təşkilatıdır (BMqT). Son 25 il ərzində BMqT 
ölkə üzrə 200-ə yaxın kəhrizi bərpa etmiş və bu fəaliyyətinə görə 2012 və 2021-ci illərdə Energy 
Globe Milli Mükafatına layiq görülmüşdür (BMT Azərbaycan, 2021). 2018–2024-cü illərdə isə Koreya 
Beynəlxalq Əməkdaşlıq Agentliyinin (KOICA) maliyyə dəstəyi ilə Ağdam, Ağcabədi, Bərdə, Füzuli, 
Göygöl, Qazax və digər rayonlarda 33 kəhriz bərpa olunmuşdur.

Eyni zamanda, Azərbaycan hökuməti kəhrizlərin bərpasını strateji siyasət sənədlərinə daxil etmişdir. 
“Böyük Qayıdış” Dövlət Proqramı fəaliyyət planına kəhrizlərin qiymətləndirilməsini daxil etmiş, “Su 
ehtiyatlarından səmərəli istifadə üzrə Milli Strategiya” (Azərbaycan Respublikası Prezidenti, 2024) isə 
2024–2040-cı illər üçün kəhrizlərin bərpasını və yenidən istifadəsini xüsusi prioritet kimi müəyyən 
etmişdir. Bundan əlavə, BMqT və KOICA 2026–2030-cu illər ərzində əlavə kəhrizlərin bərpasını 
planlaşdırır.

Lakin əsas çətinlik hələ də qalmaqdadır. Hansı kəhrizlərin prioritet qaydada bərpa olunmalı olduğunu 
və seçim meyarlarının nədən ibarət olacağını müəyyən edən vahid metodologiya mövcud deyil. Bu 
günə qədər nə Azərbaycanda, nə də beynəlxalq səviyyədə kəhrizlərin bərpası üçün standartlaşdırılmış 
yanaşma işlənib hazırlanmayıb ki, bu da resursların səmərəli bölüşdürülməsini çətinləşdirir.

2.3 Layihənin məqsədləri

Bu hesabat Beynəlxalq Miqrasiya Təşkilatının “Azərbaycanda Su ilə Əlaqəli İqlimə Adaptasiyanın 
Gücləndirilməsi üçün Kəhrizlərin Bərpasının Təşviqi” layihəsi çərçivəsində hazırlanmışdır. Layihə 
Sasakava Fondu tərəfindən maliyyələşdirilmiş və ADSEA-nın sifarişi ilə həyata keçirilmişdir. Hesabatın 
məqsədi bu sahədə vahid yanaşmanın mövcud olmamasını nəzərə alaraq, kəhrizlərin bərpası üçün 
prioritetləşdirmə metodologiyasını işləyib hazırlamaqdır.

Hesabat elə bir qərar qəbuletmə aləti təqdim edir ki, bu alət maliyyə və texniki resursların səmərəli 
istifadəsi məqsədilə təkrarlana və geniş miqyasda tətbiq oluna bilsin. Təklif olunan metodologiya 
investisiya qaytarma potensialı (bu qaytarma su təminatı, kənd təsərrüfatının dəstəklənməsi və ya 
sosial-iqtisadi dayanıqlığın artırılması formasında ola bilər) ən yüksək olan ərazilərin müəyyən edilməsinə 
yönəlmişdir. Beləliklə, milli və regional səviyyədə su infrastrukturu proqramlarının effektivliyinin və təsir 
gücünün artırılması hədəflənir.

Bu hesabat ölkə və region səviyyəsində faktlara əsaslanan siyasət və investisiya qərarlarının qəbuluna 
kömək edəcək, həmçinin su, kənd təsərrüfatı və kənd inkişafı sahələrində strateji planlaşdırmanı 
asanlaşdıracaq. Eyni zamanda, metodologiya milli və beynəlxalq öhdəliklərdə artıq yer almış gender 
bərabərliyi və İnteqrasiya olunmuş Su Ehtiyatları İdarəçiliyi (IWRM) prinsipləri ilə, o cümlədən Dayanıqlı 
İnkişaf Məqsədləri (DİM) - xüsusilə DİM 6 (Təmiz su və sanitariya) və DİM 5 (Gender bərabərliyi) ilə 
tam uyğunluq təşkil edir.

Bu hesabatda işlənib hazırlanmış metodoloji çərçivə həmçinin milli siyasət prioritetləri ilə, xüsusən də 
“Su ehtiyatlarından səmərəli istifadə üzrə Milli Strategiya” ilə sıx şəkildə uzlaşdırılmışdır. Həmin strateji 
sənəd ölkədə su təhlükəsizliyinin gücləndirilməsinə, dayanıqlığın təşviqinə və cəmiyyətin bütün sektorları 
üçün suya bərabər çıxışın təmin edilməsinə yönəlmiş tədbirlər kompleksini ehtiva edir. Strategiyanın 
9.3.2-ci məqsədi “Su ehtiyatlarının artırılması və alternativ su mənbələrindən istifadə” çərçivəsində 
kəhriz sistemlərinin bərpası və yenidən qurulması ənənəvi su infrastrukturlarının yenidən aktiv 
istifadəyə qaytarılmasının əsas vasitəsi kimi vurğulanmışdır (Azərbaycan Respublikası Prezidenti, 2024).

3	 Regionların su profilləri

Bu tədqiqatın coğrafi əhatəsinə Azərbaycanın bəzi kənar iqtisadi rayonları Gəncə-Daşkəsən, Qazax-
Tovuz və Qarabağ regionları daxildir. Bu regionlar tarixən kəhriz kimi ənənəvi su sistemlərindən asılı 
olduqları və bu sistemlərin hələ də kənd əhalisinin dolanışığı və kənd təsərrüfatı fəaliyyətləri üçün 
aktual əhəmiyyət daşıdığı üçün seçilmişdir. Hər üç region su təhlükəsizliyi problemləri ilə üzləşir və 
bu, post-münaqişə dövrü siyasətləri və kənd yerlərinin yenidən canlandırılması ilə bağlı məsələlərin 
müzakirəsində daha geniş əhəmiyyət kəsb edir.

Bu səbəbdən, aşağıda hər bir seçilmiş region üçün ümumi sosial-iqtisadi mənzərəni təqdim edən və su 
ehtiyatlarını, xüsusilə kəhrizləri qiymətləndirən su profili verilir.

3.1.	 Qiymətləndirmə yanaşması
Gəncə–Daşkəsən, Qazax–Tovuz və Qarabağ iqtisadi rayonlarının su profillərinin hazırlanması üçün 
strukturlaşdırılmış, çoxmərhələli qiymətləndirmə prosesi həyata keçirilmişdir. Bu prosesin məqsədi 
texniki qiymətləndirmə, icma bilikləri və uzunmüddətli dayanıqlılıq aspektləri arasında tarazlıq yaratmaq 
olmuşdur. Qiymətləndirmə yanaşması aşağıdakı əsas komponentlərə əsaslanır: regionların sosial-iqtisadi 
vəziyyəti və su ehtiyatlarının durumu barədə ilkin məlumatların toplanması; hər bir bölgədə keçirilən 
fokus qruplar, sorğular və ictimai məsləhətləşmələr vasitəsilə yerli biliklərin öyrənilməsi; seçilmiş 
kəhrizlərin yerində baxışları və texniki yoxlamaları.

Xüsusi diqqət gender aspektlərinin inteqrasiyasına, qadınların su istifadəsində və idarəçiliyində mühüm 
roluna və onların qərar qəbuletmə proseslərində səmərəli iştirakının təmin edilməsinə yönəldilmişdir.

İlk mərhələdə su ehtiyatları, xüsusilə kəhrizlər haqqında coğrafi, geoloji, hidroloji, ekoloji və sosial-iqtisadi 
məlumatlar müxtəlif mənbələrdən toplanmışdır. Mövcud xəritələr, GPS koordinatları, peykkosmik 
təsvirlər və topoqrafik məlumatlar əsasında kəhrizlərin dəqiq yerləri müəyyənləşdirilmiş, onların məkan 
üzrə paylanması təhlil edilmişdir. Bu məlumatlar istifadə nümunələrini, ekoloji şəraitə həssaslığı və 
sistemlər arasındakı mümkün qarşılıqlı əlaqələri araşdırmağa imkan vermişdir. Geoloji quruluş, torpaq 
keçiriciliyi və fay xətləri öyrənilmiş, stabillik və infiltrasiya qabiliyyəti qiymətləndirilmişdir. Hidroloji 
göstəricilər - akviferin qidalanma dərəcəsi, axınların mövsümi dəyişməsi və tarixi suvermə məlumatları 
təhlil olunmuşdur. Ekoloji məlumatlar - bitki örtüyü, fauna və kəhrizlərin ətraf mühitə təsiri barədə 
məlumatlar toplanmışdır. Bu texniki məlumatlarla yanaşı, sosial-iqtisadi göstəricilər də toplanmışdır. 
Buraya icmaların kəhrizlərdən içməli su, suvarma və heyvandarlıq məqsədilə asılılığı, demoqrafik 
göstəricilər, kənd təsərrüfatına bağlılıq və ənənəvi biliklərin qorunması daxildir.

İkinci mərhələdə yerli idarəetmə orqanları, su ehtiyatları üzrə təşkilatlar və icmalar ilə əməkdaşlıq 

həyata keçirilmişdir. Regional və bələdiyyə nümayəndələri, o cümlədən ADSEA-nın yerli əməkdaşları 
ilə görüşlər keçirilmişdir. Bu görüşlərdə su idarəçiliyi sahəsində hazırkı siyasət, keçmiş təcrübələr və 
gələcək planlar müzakirə edilmişdir. Eyni zamanda, kəhrizlərin yerli istifadəçiləri və idarəçiləri ilə aparılan 
söhbətlər tarixi istismar nümunələri, baxım təcrübələri və vaxt ərzində baş vermiş dəyişikliklər barədə 
dəyərli məlumatlar təqdim etmişdir. İcmaların fəal iştirakı həm praktiki biliklərin toplanmasını, həm də 
gələcək bərpa işlərinə mülkiyyət hissinin formalaşmasını təmin etmişdir. Üçüncü mərhələdə kəhrizlərin 
texniki vəziyyətinin yerində qiymətləndirilməsi aparılmışdır. Baxışlar zamanı fiziki aşınma dərəcəsi, 
suvermə qabiliyyəti və konstruktiv təhlükəsizlik təhlil edilmişdir. Eroziya, çökmə, çöküntü toplanması və 
kəhrizin ətraf landşaftla qarşılıqlı təsiri kimi hidromorfoloji xüsusiyyətlər nəzərdən keçirilmişdir. Ekoloji 
amillər, məsələn, bitki örtüyünün vəziyyəti, torpaq nəmlik tutumu və biomüxtəlifliyin dəstəklənməsi 
də qeydə alınmışdır. İnfrastrukturun təhlükəsizliyi əsas diqqət mərkəzində saxlanılmış, tunel çökməsi, 
su çirklənməsi və ətraf yaşayış məntəqələrinə potensial risklər qiymətləndirilmişdir. Hər kəhriz üzrə 
fotoşəkillər, video materiallar və standart texniki formalar vasitəsilə sistematik sənədləşmə aparılmışdır 
ki, bu da hər bir obyekt üzrə dəqiq faktiki baza yaradıb. Sahə səfərlərinin tarixləri, yerləri və müvafiq 
kəhriz sistemləri barədə xülasə məlumat aşağıdakı 1-ci cədvəldə təqdim edilmişdir.

				    Cədvəl 1. Sahə səfərlərinin xülasəsi

#i Tarix İqtisadi rayon Rayon Yer (şəhər və kəndlər) Kəhrizin adı

1 14–15 iyun 
2025 Qazax-Tovuz Ağstafa

Ağstafa şəhəri, Kirili, Eynallı, 
Hasansü, Aşağı Göycəli, Vurğun 

kəndləri

Girili, Eynallı, Hasansü, 
Vurğun, Göycəli

2 14–15 iyun 
2025 Qazax-Tovuz Tovuz Tovuz şəhəri, Aşağı Quşçu, Düz 

Qırıqlı, Əzəfli, Əlibəyli kəndləri
Düz Qırıqlı, Mülkülü, 

Aşağı Quşçu

3 14–15 iyun 
2025 Qazax-Tovuz Şəmkir Şəmkir şəhəri, Çinarlı, Sərxanlı, 

İrmaşlı kəndləri
Çinarlı, Sərxanlı, 

İrmaşlı, Hərbi, İsmayıl

4 23 iyun 2025 Gəncə-
Daşkəsən Samux Samux şəhəri, Qiyaslı, Bağmanlar, 

Əliuçağı kəndləri
Qiyaslı, Bağmanlar, 

Əliuçağı

5 24 iyun 2025 Gəncə-
Daşkəsən Goranboy Goranboy şəhəri, Safıkürd, Qaradağlı 

kəndləri

Yarğıldilər, Məscid, Rəhibəyli, 
Ləzgi kəhrizi, Tatıoğlu-1, 

Karvansaray kəhrizi

6 25 iyun 2025 Gəncə-
Daşkəsən Naftalan Naftalan şəhəri, Qaşaltı kəndi

Qaşaltı, həmçinin 
Çəkil və Bala 
kəhrizləri2

7 26 iyun 2025 Qarabağ Tərtər Tərtər şəhəri, Evoğlu, Məmirli 
kəndləri Evoğlu, Məmirli

8 27 iyun 2025 Qarabağ Ağdam Quzanlı qəsəbəsi, Körgışlaq, 
Üçoğlan, İkinci Baharlı kəndləri

Çinarlı, Şəms, Qarasü, 
Bala Bino, Dəyirman

9 28 iyun 2025 Qarabağ Füzuli Əbdürrəhmanlı, Əhmədalılı, 
Şükürbəyli, Bəbi kəndləri

Gürçay, Çərəkənd, 
Bəbi, Nəsirli bulağı

2 Çekil və Bala kəhrizlərindən istifadə edən əhali də sorğuya cəlb edilmiş, lakin həmin kəhrizlərə yerində baxış keçiril¬məmişdir.

Fokus qrup müzakirələrinin ümumi nəticələri
Fokus qrup müzakirələri göstərdi ki, bir vaxtlar Azərbaycanın kənd yerlərində əsas su mənbəyi olan 
kəhriz sistemləri laqeydlik, infrastrukturun dağılması və artezian quyularının geniş yayılması səbəbindən 
ciddi şəkildə azalmışdır. Hazırda bəzi hallarda kəhrizlərdən hələ də istifadə olunsa da, onların rolu 
son 20 il ərzində əhəmiyyətli dərəcədə azalmışdır. Halbuki, əvvəllər kəhrizlər ən etibarlı, az xərcli və 
enerjiyə ehtiyac duymayan su mənbəyi kimi tanınırdı.

İştirakçılar qeyd ediblər ki, artezian quyuları kəhrizlərin yerini əsas su mənbəyi kimi tutsa da, bu 
quyular yüksək istismar xərcləri, elektrik enerjisinə asılılıq, tez-tez texniki nasazlıqlar və yeraltı suların 
tükənməsi riski kimi problemlər yaradır. Bunun əksinə olaraq, kəhrizlər ekoloji cəhətdən davamlı, 
enerjiyə qənaətcil və sosial baxımdan inklüziv sistemlərdir.

Aşkarlanan əsas problemlərdən biri suya bərabər çıxış imkanlarının olmamasıdır: bəzi ev təsərrüfatları 
hələ də kəhrizlərin qalıq axınlarından faydalansa da, əksər ailələr quyulara, kanallara və ya su maşınları 
ilə gətirilən suya möhtacdır. Xüsusilə quraqlıq dövrlərində və yay aylarında bir çox ailə su təhlükəsizliyi 
problemi ilə üzləşir.

Kəhriz sistemlərinin tənəzzülünün əsas səbəbləri kimi artezian quyuları vasitəsilə yeraltı suların həddindən 
artıq istismarı, su idarəçiliyinin koordinasiyasızlığı və baxım və bərpaya kifayət qədər investisiyanın 
qoyulmaması göstərilmişdir. Eyni zamanda, kəhrizlərin baxımsız qalması ekoloji və təhlükəsizlik riskləri 
yaradır: tunel çökmələri, su çirklənməsi və səhiyyə ilə bağlı təhlükələr bu sıraya daxildir.

İştirakçılar kəhrizlərin bərpasına güclü dəstək ifadə etmiş, onların mədəni irs dəyərini və praktiki 
üstünlüklərini vurğulamışlar. Təklif olunan tədbirlər arasında texniki bərpa işləri, dövlət və donor 
maliyyələşməsi, hüquqi qoruma və Su İstifadəçiləri Assosiasiyaları vasitəsilə icma əsaslı idarəetmə 
xüsusi qeyd edilmişdir. Həmçinin, gənc nəsillərə biliklərin ötürülməsi üçün təlim və maarifləndirmə 
proqramlarının həyata keçirilməsi təklif olunmuşdur.

Ümumilikdə, müzakirələr göstərdi ki, kəhriz sistemləri fiziki baxımdan pisləşsə də, müasir su 
infrastrukturlarını tamamlayan mühüm və işlək sistemlər olaraq qalmaqdadır. Onların bərpası su 
təhlükəsizliyini artırmaq, iqlim dəyişikliyinə qarşı dayanıqlığı gücləndirmək və Azərbaycanın kənd 
bölgələrində unikal mədəni və ekoloji irsi qorumaq baxımından böyük əhəmiyyət daşıyır. Fokus qrup 
müzakirələrinin tam hesabatı 1-ci Əlavədə təqdim olunmuşdur. 

1. Gender yanaşmasının inteqrasiyası
Bu tədqiqat genderə həssas və icma əsaslı yanaşma ilə həyata keçirilmişdir. Məqsəd inklüzivlik, sosial 
bərabərlik və dayanıqlılıq amillərini nəzərə almaq və beynəlxalq və milli səviyyədə qəbul olunmuş 
yaxşı təcrübələrə uyğunluq təmin etmək idi. Ümumiyyətlə, qadınlar və kişilər su ilə bağlı məsələləri 
fərqli şəkildə yaşayırlar (Balado-Naves & Suárez-Fernández, 2024; Bennett və b., 2008). Qadınlar, 
xüsusilə, ev təsərrüfatında su istifadəsində, gigiyena və qida hazırlığında, həmçinin su sistemlərinin 
qeyri-rəsmi idarəçiliyində mərkəzi rol oynayırlar. Bu fərqi daha dərindən anlamaq üçün kənd 
icmalarında iştirakçı qiymətləndirmələr, ev təsərrüfatı sorğuları və fokus qrup müzakirələri aparılmışdır. 

Bu, qadınların baxışlarını da əhatə edən geniş spektrli fikirlərin öyrənilməsinə imkan vermişdir, çünki 
dünyada məhz qadınlar ev təsərrüfatında su təminatı və rifah üçün əsas yükü daşıyırlar (Global Water 
Partnership, 2021).

Bununla belə, qeyd edilməlidir ki, layihənin icrası zamanı aparılan sorğularda, müsahibələrdə və fokus 
qrup müzakirələrində qadın əhalinin zəif iştirakı müəyyən çətinliklər yaratmışdır. Layihə komandası 
ilə öz fikirlərini, baxışlarını və biliklərini bölüşərək bu hesabatın hazırlanmasına, o cümlədən gender 
və digər kontekstlərdə töhfə verməsi nəzərdə tutulan qadınların əksəriyyəti, təəssüf ki, görüşlərdə 
iştirak etməmişdir. Birbaşa fikir və baxışlarını bölüşən qadınların sayı az olduğuna görə, qiymətləndirmə 
qrupu bu boşluğu qismən doldurmaq məqsədilə həmin sorğu və müzakirələrdə iştirak edən eyni 
icmaların və ya ailələrin kişi üzvlərindən qadınların vəziyyəti və imkanları barədə məlumat əldə etməyə 
çalışmışdır. Bundan əlavə, qiymətləndirmə qrupu kəhrizlərin və ya subartezian quyularının hal-hazırda 
və ya keçmişdə istifadə olunduğu yaşayış məntəqələrində qadın əhali barədə statistik məlumatlardan 
da istifadə etmişdir. Kəhrizlərdən (potensial) istifadə edən qadınların təxmini sayı ayrıca hesablanmış 
və qiymətləndirilmişdir.l

3.2. Gəncə-Daşkəsən iqtisadi rayonu 

Azərbaycanın qərbində yerləşən Gəncə–Daşkəsən iqtisadi rayonu 2024-cü ilə olan məlumatlara görə 
təxminən 597 800 nəfər əhalini əhatə edir. Bu region yarı quraqdan mülayim iqlimə qədər dəyişən təbii 
şəraitə, həmçinin suya yüksək tələbatlı kənd təsərrüfatına güclü asılılığa malikdir. Regiona Daşkəsən, 
Goranboy, Göygöl və Samux rayonları, eləcə də Gəncə və Naftalan şəhərləri daxildir. Ümumilikdə, 
Goranboy və Samux rayonlarının kəndlərində 8,2 min qadın rəhbərliyi ilə idarə olunan ev təsərrüfatı 
mövcuddur. Naftalanda bu göstərici cəmi 98 ev təsərrüfatıdır. Kənd yerlərində qadın məşğulluğunun 
kənd təsərrüfatında payı Samux rayonunda 96,7%, Goranboyda 95,4%, Şəmkirdə isə 95,5% təşkil edir. 
Qadın əmək qüvvəsinin bir hissəsi, kişi əmək qüvvəsi kimi, Gəncə şəhərində də iqtisadi fəaliyyətlə 
məşğuldur (Azərbaycan Respublikasının Dövlət Statistika Komitəsi, 2025a).

Tarixən bu regionda kəhrizlər və artezian quyuları həm kişi, həm də qadın kənd əhalisinin ev təsərrüfatı 
və əkinçilik fəaliyyəti üçün əsas yeraltı su mənbəyi olmuşdur. Lakin müxtəlif səbəblərdən, o cümlədən 
urbanizasiya siyasəti nəticəsində, XX əsrin ikinci yarısından etibarən bir çox kəhrizlər zədələnmiş və 
ya tamamilə sıradan çıxmışdır. Hazırda subartezian və ya kəhriz sularından asılı olan kənd əhalisi çay 
sıxlığının az olması və kiçik çayların mövsümi quruması səbəbindən həm suvarma, həm də məişət su 
təchizatı ilə bağlı əlavə çətinliklərlə üzləşir. 2019-2023-cü illər arasında regionda ümumi su istehlakı 
ildə 468,7-637,8 milyon m³ arasında dəyişmiş, bunun 94-96%-i kənd təsərrüfatının payına düşmüşdür.

Məişət və sənaye su istifadəsi nisbətən sabit qalsa da, köhnəlmiş infrastruktur səbəbindən məhsuldar 
olmayan su itkisi 2020-ci ildə 196,3 milyon m³, 2023-cü ildə isə az fərqlə 169,7 milyon m³ olmuşdur. Bu 
göstəricilər infrastrukturun modernləşdirilməsi və idarəetmənin təkmilləşdirilməsinin təxirəsalınmaz 
zərurətini göstərir (Azərbaycan Respublikasının Dövlət Statistika Komitəsi, 2025).

Samux rayonunda aparılmış sahə sorğuları göstərir ki, 19 tarixi kəhrizdən əksəriyyəti 1970-ci illərdən 
sonra artezian və subartezian quyularının geniş tətbiqi, sənaye tikintisinin artması və yeraltı suların 
səviyyəsinin enməsi nəticəsində qurumuş və ya çökmüşdür. Əliuçağı və Bağbanlar kəndlərində tam 
bərpa texniki baxımdan mümkün deyil, lakin Sərkar və Zazalı kəndlərində qismən bərpa potensialı 
mövcuddur, baxmayaraq ki, ilkin gücün tam bərpası real görünmür. Hazırda yerli icmalar yeni quyulara 
və müasir su mənbələrinə üstünlük verir. Bununla belə, tərk edilmiş kəhrizlərdə yaranan təhlükəsizlik 
risklərinin azaldılması üçün müvafiq tədbirlərin görülməsi zəruridir.

Naftalanda əhali mövcud kəhrizlərin bərpasını dəstəkləyir, xüsusilə Qaşaltı–Qarabağlı kəndində yerləşən 
Çəkil kəhriz sistemini, hansı ki, bu gün kəndin təxminən 90% su tələbatını ödəyir və 400 hektar sahəni 
suvarır. Əsas kəhriz suvarma tələblərinin əksər hissəsini qarşılayır, lakin İkinci qol yaxınlıqdakı quyular 
və suvarma axıntıları səbəbindən tıxanmışdır. Buna görə tunellərin təmizlənməsi və axıntı sularının 
idarə olunması tələb olunur. Yerli icmalar dövlət və donor dəstəyi ilə bərpa işlərini, həmçinin daimi 
monitorinqi vacib hesab edir. Onların fikrincə, kəhrizlərin bərpası kənd təsərrüfatının genişlənməsi və 
mövsümi su çatışmazlığının aradan qaldırılması üçün əsas amildir.

Goranboy rayonunda 28–30 kəhriz mövcuddur və yerli əhali onların bərpasını möhkəm şəkildə 
dəstəkləyir, çünki kəhriz sularının keyfiyyəti suvarma və içməli su üçün daha uyğundur. Ən tanınmış 
kəhrizlər arasında Safıkürd kəndindəki Rəhibəyli və Məscid kəhrizləri, eləcə də Qaradağlı kəndindəki 
Karvansaray və Tatıoğlu kəhrizləri qeyd olunur. Bəzi kəhrizlərdə su veriminin azalması və ya konstruktiv 
dağılma müşahidə olunsa da, icmalar fəal şəkildə işlək sistemləri qoruyur və hətta maliyyə töhfəsi 
verməyə hazırdırlar. Arteziyan quyularının çoxunda mineral tərkibin yüksək olmasına baxmayaraq, 
kəhriz suları kənd təsərrüfatı və məişət istifadəsi üçün yararlıdır. Ümumilikdə, bu rayonlarda kəhrizlərin 
yenidən aktivləşdirilməsi və bərpası texniki və sosial baxımdan mümkündür, bu da dayanıqlı su təchizatı, 
artmış kənd təsərrüfatı məhsuldarlığı və su qıtlığının azaldılması deməkdir.

Cədvəl 2 Gəncə-Daşkəsən iqtisadi rayonunda kəhrizlərin yerləşdiyi yaşayış məntəqələrinin əhalisi və 
gender bölgüsü haqqında məlumatı əhatə edir (Caucasus Geo Survey, 2021; Azərbaycan Respublikasının 
Dövlət Statistika Komitəsi, 2025a).

			   Cədvəl 2. Gəncə-Daşkəsən: Əhali və gender bölgüsü

№

R
ay

on Yaşayış 
məntəqəsi

Kəhrizin 
statusu

Ümumi 
əhali

Qadın əhali Kişi əhali

Mütləq say Faizlə Mütləq say Faizlə

1

G
or

an
bo

y

Aşağı 
Ağcakənd Fəaliyyətsiz 932 487 52.3% 445 47.7%

2 Qaradağlı Fəaliyyətdə 3 175 1 536 48.4% 1 639 51.6%

3 Hacallı Fəaliyyətsiz 326 162 49.7% 164 50.3%

4 Kəhrizli Fəaliyyətsiz 778 382 49.1% 396 50.9%

5 Kələk Fəaliyyətsiz 935 456 48.8% 479 51.2%

6 Xasadarlı Fəaliyyətsiz 228 108 47.4% 120 52.6%

7 Xoşçulu Fəaliyyətsiz 2 119 1 032 48.7% 1 087 51.3%

8 Muzdurlar Fəaliyyətsiz 1 507 1 478 98.1% 29 1.9%

9 Qarqucaq Fəaliyyətsiz 767 369 48.1% 398 51.9%

10 Səfikürd Fəaliyyətdə 4 816 2 325 48.3% 2 491 51.7%

11 Sarov Fəaliyyətsiz 949 445 46.9% 504 53.1%

12 Şəfibəyli Fəaliyyətsiz 367 170 46.3% 197 53.7%

13 Tatarlı Fəaliyyətdə 2 124 1 006 47.4% 1 118 52.6%

14

N
af

ta
la

n
Naftalan 
şəhəri Fəaliyyətdə 8 484 4 391 51.8% 4 093 48.2%

15 Qaşaltı-
Qarabağlı Fəaliyyətdə 931 480 51.6% 451 48.4%

16 Qasımbəyli Fəaliyyətdə 376 169 44.9% 207 55.1%

17

Sa
m

ux

Samux şəhəri Fəaliyyətsiz 10 546 5 250 49.8% 5 296 50.2%

18 Əhmədbəyli Fəaliyyətsiz 1 894 927 48.9% 967 51.1%

19 Əliuçağı Fəaliyyətsiz 1 707 821 48.1% 886 51.9%

20 Aşağı 
Ağasibəyli Fəaliyyətsiz 542 255 47.0% 287 53.0%

21 Bağbanlar Fəaliyyətsiz 787 376 47.8% 411 52.2%

22 Füzuli Fəaliyyətsiz 1 481 753 50.8% 728 49.2%

23 Qiyaslı Fəaliyyətsiz 504 250 49.6% 254 50.4%

24 Hacallı Fəaliyyətsiz 1 133 556 49.1% 577 50.9%

25 Lək Fəaliyyətsiz 1 477 713 48.3% 764 51.7%

26 Sarıqaya Fəaliyyətsiz 1 030 528 51.3% 502 48.7%

27 Sərkar Fəaliyyətsiz 5 255 2626 50.0% 2 629 50.0%

28 Tatlı Fəaliyyətsiz 1 017 504 49.6% 513 50.4%

29 Zazalı Fəaliyyətsiz 643 322 50.1% 321 49.9%

30 Ziyadlı Fəaliyyətsiz 2 441 1 227 50.3% 1 214 49.7%



14

Regionların su profilləri

2015–2023-cü illər ərzində əkin sahələrinin 12,5% artması Gəncə–Daşkəsən iqtisadi rayonunda kənd 
təsərrüfatının genişlənməsi və məhsul müxtəlifləşməsi istiqamətində mühüm tendensiyanı əks etdirir. 
Taxıl bitkiləri, xüsusilə buğda, əsas yer tutur, halbuki pambıq və tərəvəz istehsalı azalmış, davamlı 
bitkilərin, o cümlədən bağlar və giləmeyvə plantasiyaları sahəsi artmışdır. Bu dəyişikliklər həm ekoloji 
uyğunlaşmanı, həm də iqtisadi səmərələşməni göstərir, lakin eyni zamanda etibarlı su mənbələrinə 
asılılığı artırır.

Regionun suvarmadan davamlı asılılığı suya qənaət texnologiyalarının tətbiqini, kəhriz kimi ənənəvi 
sistemlərin bərpasını, Su İstifadəçiləri Assosiasiyalarının gücləndirilməsini və inteqrasiya olunmuş 
su ehtiyatları idarəçiliyinin tətbiqini vacib edir. Ümumilikdə, Gəncə-Daşkəsən iqtisadi rayonu 
su mövcudluğu, kənd təsərrüfatı istehsalı və demoqrafik təzyiqlər arasında qarşılıqlı əlaqələrin 
mürəkkəbliyini nümayiş etdirir. Bu şəraitdə suvarma infrastrukturundakı səmərəsizliklər və artmaqda 
olan tələbat davamlı inkişaf üçün əsas problemlər yaradır.

Buğdaçılıq, bağçılıq və tərəvəzçilik kimi bitkiçilik sahələri ilə yanaşı, Gəncə–Daşkəsən bölgəsi 
pambıqçılıqla da fərqlənir. Bu sahə tez-tez və bol suvarma tələb etdiyi üçün suya tələbatı daha 
yüksəkdir. Goranboy rayonunda qadın əmək qüvvəsi pambıq əkini prosesində geniş şəkildə iştirak 
edir.

Bölgənin digər su tutumlu əkin sahəsi tütünçülükdür, hansı ki, əsasən Goranboy rayonunda inkişaf 
etmişdir və suya yüksək tələbatlı bitkiçilik sahəsi kimi qiymətləndirilir.

Goranboy və Samux rayonlarında kəhrizlərin dağılması kənd təsərrüfatı istehsalına mənfi təsir 
göstərmişdir. Samux rayonunda bütün kəhrizlərdən istifadə illər əvvəl dayandırılmışdır. Bu səbəbdən, 
Samuxda 2021-ci ildən etibarən pambıq əkini aparılmır. Goranboy rayonunda isə hazırda köhnə 
kəhrizlərin yalnız beşdə biri fəaliyyət göstərir. Suvarma suyunun çatışmazlığı nəticəsində son 
illərdə bu rayonda çoxsaylı mübahisələr və yerli su konflikti hallarına rast gəlinmişdir. 2023-cü ildə 
Goranboyda pambıq istehsalının 65% azalması birbaşa suvarma suyunun çatışmazlığı ilə əlaqələndirilir 
(Azərbaycan Respublikasının Dövlət Statistika Komitəsi, 2025).

Safıkürd kəndi, Goranboy rayonunun ən böyük yaşayış məntəqələrindən biri olub, burada təxminən 
2 min fəal qadın fermer yaşayır. Son bir neçə ildə Qaracay çayından suyun verilişində yaranan fasilələr 
nəticəsində su çatışmazlığı daha da artmışdır. Kənddə 6 kəhriz sistemi mövcuddur, lakin onlardan 
yalnız 2-si işlək vəziyyətdədir. Bu vəziyyət həm kənd əhalisinin, həm də qadın fermerlərin rifahına 
mənfi təsir göstərir. Safıkürd kəndi, xüsusilə suvarma mövsümündə, su resursları üzərində maraq 
toqquşmalarının tez-tez baş verdiyi ərazilərdən biridir. Qadın fermerlər burada buğda, arpa və 
çovdar əkini ilə məşğul olur, həmçinin albalı, ərik, şaftalı və qoz bağlarından məhsul toplayırlar. Kəndin 
demoqrafik potensialı və kənd təsərrüfatı ənənələri nəzərə alınaraq, Safıkürdün su təminatının 
yaxşılaşdırılması zəruridir.

Fokus qrup müzakirələrinə əsasən, Naftalan bələdiyyəsinə daxil olan Qaşaltı–Qarabağlı və 
Qasımbəyli kəndlərində su çatışmazlığı səbəbindən bəzi kənd təsərrüfatı məhsullarının əkini son 

vaxtlar azalmışdır. Bu kəndlərdə ümumilikdə 17 qadın rəhbərliyində ev təsərrüfatı mövcuddur. 
Naftalan qadınlarının əksəriyyəti əvvəllər həyətlərində müxtəlif tərəvəz növləri becərirdilər. 
Son dövrlərdə burada tərəvəz əkini ilə məşğuliyyət kəskin şəkildə azalmışdır. Suvarma suyunun 
əhəmiyyətli hissəsi ağacların və yaşıllıqların suvarılmasına sərf olunur.

3.3 Qazax-Tovuz iqtisadi rayonu 

Azərbaycanın şimal-qərbində yerləşən Qazax–Tovuz iqtisadi rayonu Ağstafa, Qədəbəy, Qazax, 
Şəmkir və Tovuz rayonlarından ibarətdir. 2024-cü ilə olan məlumata görə, bu regionun əhalisi 
təxminən 677 800 nəfər, əhali sıxlığı isə 1 km²-ə 96 nəfər təşkil edir. Region kənd təsərrüfatı 
baxımından məhsuldar və strateji əhəmiyyətli ərazi hesab olunur. Son iki əhali siyahıyaalınmasının 
nəticələrinə görə, bölgədə əhalinin artım tempi müsbətdir. Bununla belə, əsasən sosial-iqtisadi 
çətinliklərlə bağlı olan miqrasiya axını müşahidə edilir. Qazax–Tovuz iqtisadi rayonunda qadınların 
95%-dən çoxu kənd təsərrüfatı ilə məşğuldur. Ənənəvi olaraq qadınlar bitkiçilik sahəsində çox fəal 
olmuşlar (Allahverdiyeva, 2021). Bəzi qadınlar isə Şəmkir və Tovuz şəhərlərində fəaliyyət göstərən 
bank, idarəetmə və dövlət sektoru kimi qeyri-kənd təsərrüfatı sahələrində çalışırlar. Bu üç rayonun 
kəndlərində 20 200 qadın başçılıq etdiyi ev təsərrüfatı mövcuddur (Azərbaycan Respublikasının 
Dövlət Statistika Komitəsi, 2025b).

Yayım və iqlim şəraitinin əlverişliliyi bölgədə müxtəlif kənd təsərrüfatı məhsullarının istehsalını 
dəstəkləyir və bu da suvarma tələbatının artmasına səbəb olur. 2015–2023-cü illər arasında 
ümumi su istehlakı 513,3 milyon m³-dən 653,2 milyon m³-ə yüksəlmiş, bunun 96%-dən çoxu 
kənd təsərrüfatının payına düşmüşdür. Məişət və sənaye sektoru üzrə su istifadəsi isə nisbətən 
sabit qalmışdır. Köhnəlmiş infrastruktur və səmərəsiz paylama sistemi nəticəsində yaranan su 
itkisi 2021-ci ildə 200 milyon m³, 2023-cü ildə isə 151,3 milyon m³ səviyyəsində olmuşdur 
(Azərbaycan Respublikasının Dövlət Statistika Komitəsi, 2024b). Bu göstəricilər infrastrukturun 
modernləşdirilməsi və idarəetmənin təkmilləşdirilməsinin zəruriliyini bir daha önə çıxarır. Aparılmış 
sorğular göstərmişdir ki, suya çıxış imkanlarının məhdudluğu respondentlərin 60%-də gəlirlərin 
azalması, 20%-də isə sağlamlıq problemləri ilə əlaqələndirilir. Qazax-Tovuz bölgəsi Azərbaycanın 
qərbində kəhrizlərdən ən çox istifadə olunan regiondur. Sorğunun məqsədi bu su mənbəyinin 
faydaları barədə yerli icmaların fikirlərini öyrənmək olmuşdur. Nəticələrə görə, qadınlar hələ də ev 
təsərrüfatlarında suyun toplanması və istifadəsində əsas rol oynayırlar. Onların bir qismi həmçinin 
suvarmada su istifadəsində də iştirak edir. Kəhriz suları əsasən içməli su kimi istifadə olunur. Bəzi 
ailələr isə kəhriz suyundan suvarma məqsədilə də yararlanır.

Respondent qadınların fikrincə, son 15–20 il ərzində kəhriz suyuna çıxış imkanları pisləşmişdir. 
Sorğuda iştirak edənlərin təxminən 75%-i hazırkı kəhriz su təminatından qismən razı olduqlarını, 
25%-i isə tam razı olduqlarını bildirmişlər. Təxminən dörddəbir qadın fermer bildirib ki, onlar ildə 
4-6 dəfə su çatışmazlığı ilə üzləşirlər. Qadınların əksəriyyəti əlavə edib ki, ev təsərrüfatlarında və 
fermalarında su qıtlığı əsasən hava şəraitindən və digər amillərdən asılı olur. Avqustdan sonra bölgədə 
su qıtlığı daha kəskin şəkildə hiss olunur. Respondentlərin təxminən 80%-i qeyd edib ki, yağıntının 

az olduğu dövrlərdə kəhriz sularından istifadə artır. Həmçinin, 70%-ə yaxın qadın respondent 
təsdiqləyib ki, quraqlıq və azyağıntılı dövrlərdə kəhriz suyuna çıxış daha da çətinləşir, və əksinə — 
yağışlı mövsümlərdə suya çıxış asanlaşır.

Kəhriz sularını adətən kişilər toplayır, onlar həftədə üç-dörd dəfə avtomobilləri ilə birbaşa kəhriz 
çıxışına gedirlər. Lakin tək qadın rəhbərliyində olan ev təsərrüfatlarında bu işi qadınlar özləri yerinə 
yetirirlər. Ekstremal hava şəraiti, xüsusilə yağışlı günlər, su toplama üçün əlverişli sayılmır. Kəhriz 
çıxışlarının yerləşmə məsafəsi yaşayış evlərindən fərqlidir. Bəzi evlər kəhrizə yaxın, digərləri isə 1-3 
km məsafədə yerləşir. Bir neçə kəhrizin mövcud olduğu kəndlərdə icma üzvləri, xüsusilə qadınlar, 
suyu daşımaqda çətinlik çəkirlər. Kəhrizdən su toplamaq prosesi 30 dəqiqəyə qədər vaxt aparır. 
Ağstafa, Tovuz və Şəmkir rayonlarının kənd əhalisi kəhriz quyularının ekoloji vəziyyətindən narahatdır. 

Onlar qeyd edirlər ki, “kəhriz quyularında təmizləmə işləri aparılmalıdır”, çünki “bir çox yerlərdə 
kəhriz tunellərinin daxili divarları zədələnmiş və dağılmışdır.” Kəndlərin qadın əhalisi həmçinin kəhriz 
sularının keyfiyyəti (xüsusilə suyun sərtliyi) ilə bağlı da narahatlıq ifadə etmişdir. Girili və digər 
kəndlərdə müşahidə olunan həzm və digər xəstəliklərin bəzilərinin məişət tullantılarının kəhriz 
quyularını çirkləndirməsi ilə əlaqədar ola biləcəyi qeyd edilmişdir. Digər tərəfdən, bəzi respondentlər 
kəhriz suyunun keyfiyyətindən tam razıdır. Ümumilikdə, əhalinin əksəriyyəti kəhrizləri subartezian 
quyularına nisbətən üstün tutur. Sorğuda iştirak edən heç bir kəhriz istifadəçisi gələcəkdə subartezian 
quyularına keçmək istəmədiyini bildirmişdir. Ağstafa rayonunda hazırda subartezian quyuları əsas su 
mənbəyi kimi çıxış edir, lakin bu quyular yerli tələbatı tam qarşılamır və nasos və transformatorların 
tez-tez sıradan çıxması səbəbindən fasilələrlə işləyir, bu da yüksək istismar xərclərinə gətirib çıxarır. 
Buna görə, daha davamlı və etibarlı hesab edilən kəhrizlərin bərpasına maraq artır. Bunların arasında 
Girili kəhrizi xüsusilə diqqətəlayiqdir. O, tarixən saniyədə 100–150 litr su verirdisə, hazırda məhdud 
texniki qulluq səbəbindən tıxanmalara baxmayaraq, 40–50 l/s səviyyəsində su verir. Eynallı kəhrizi 
isə 10–15 l/s həcmində azalmış axınla fəaliyyət göstərir və bərpa üçün potensiala malikdir. Hasansü 
və Vurğun kəhrizləri isə tamamilə qeyri-fəaldır və geniş texniki bərpa işlərinə ehtiyac duyur. Bu 
sistemlərin bərpası kənd təsərrüfatı və əhali üçün daha sabit və qənaətcil su təminatı yarada bilər.

Şəmkir rayonunda 28 işlək kəhriz Çinarlı, Könüllü, Yeni Həyat, İrmaşlı və Şiştəpə kimi kəndlərə 
xidmət edir. Bununla yanaşı, 830 subartezian quyusu da fəaliyyət göstərir, lakin onların enerji xərcləri 
yüksəkdir. Çinarlı və digər kəndlər su tələbatının 60-70%-ni kəhrizlərdən, Təzəkənd və Qarabağlı 
kəndləri isə 80%-ni kəhrizlərdən təmin edir. 2018-ci ildən etibarən baş verən müntəzəm daşqınlar 
kəhriz axınını azaldıb və nəticədə enerji xərclərinin yüksək olmasına baxmayaraq subartezian 
quyularına asılılıq artıb. Bununla belə, kəhrizlər ekoloji baxımdan təmiz hesab olunur və əsasən içməli 
və məişət məqsədləri üçün istifadə edilir, suvarma isə subartezian quyuları vasitəsilə həyata keçirilir.

Beynəlxalq Miqrasiya Təşkilatının (BMqT) həyata keçirdiyi bərpa tədbirləri bir neçə kəhriz sisteminin 
vəziyyətini yaxşılaşdırmışdır, lakin genişmiqyaslı bərpa işlərinə hələ də ehtiyac var. Təklif olunan 
tədbirlərə tunellərin möhkəmləndirilməsi, su anbarlarının tikilməsi və mərkəzləşdirilmiş paylama 
sisteminin yaradılması daxildir. Bu addımlar subartezian quyularına olan asılılığı azaltmaq və bununla 
bağlı elektrik enerjisi xərclərini minimuma endirmək məqsədi daşıyır. 



KƏHRİZLƏRİN SEÇİM METODOLOGİYASI

17

Qazax-Tovuz iqtisadi rayonunda kəhrizlərin yerləşdiyi yaşayış məntəqələrinin əhalisi və gender 
bölgüsü haqqında məlumat Cədvəl 3-də ümumiləşdirilmişdir (Azərbaycanda Kəhrizlərin İkidilli Milli 
Atlası, 2021; Azərbaycan Respublikasının Dövlət Statistika Komitəsi, 2025b).

			   Cədvəl 3. Qazax-Tovuz: Əhali və gender bölgüsü

№

R
ay

on Yaşayış 
məntəqəsi

Kəhrizin 
vəziyyəti

Ümumi 
əhali

Qadın əhali Kişi əhali

Mütləq say Faizlə Mütləq say Faizlə

1

A
ğs

ta
fa

Aşağı Göycəli Fəaliyyətsiz 2 458 1 294 52.6% 1 164 47.4%

2 Eynallı Fəaliyyətdə 2 713 1 373 50.6% 1 340 49.4%

3 Girili Fəaliyyətdə 4 472 2 259 50.5% 2 213 49.5%

4 Həsənsu Fəaliyyətdə 3 186 1 644 51.6% 1 542 48.4%

5 Xətai Fəaliyyətsiz 2 329 1 190 51.1% 1 139 48.9%

6 Tatlı Fəaliyyətsiz 2 198 1 141 51.9% 1 057 48.1%

7 Vurğun Fəaliyyətdə 3 090 1 632 52.8% 1 458 47.2%

8 Yuxarı Göyçəli Fəaliyyətdə 2 427 1 216 50.1% 1 211 49.9%

9
Şə

m
ki

r
Şəmkir (şəhər) Fəaliyyətdə 39 828 19 769 49.6% 20 059 50.4%

10 Abbaslı Fəaliyyətsiz 3 482 1 781 51.1% 1 701 48.9%

11 Ağavaşlı Fəaliyyətsiz 2 228 1 078 48.4% 1 150 51.6%

12 Aşağı Seyfəli Fəaliyyətdə 7 120 3 542 49.7% 3 578 50.3%

13 Çinarlı Fəaliyyətdə 7 233 3 736 51.7% 3 497 48.3%

14 Dəllər Cəyir Fəaliyyətsiz 6 009 3 000 49.9% 3 009 50.1%

15 Qaracəmirli Fəaliyyətsiz 6 075 2 941 48.4% 3 134 51.6%

16 İrmaşlı Fəaliyyətdə 4 911 2 409 49.1% 2 502 50.9%

17 Könüllü Fəaliyyətsiz 5 071 2 482 48.9% 2 589 51.1%

18 Seyfəli Fəaliyyətsiz 4 026 2 004 49.8% 2 022 50.2%

19 Şiştəpə Fəaliyyətdə 6 439 3 119 48.4% 3 320 51.6%

20 Zəyəm Cirdəhan Fəaliyyətdə 9 599 4 630 48.2% 4 969 51.8%

21

To
vu

z

Tovuz (şəhər) Fəaliyyətsiz 20 516 10 666 52.0% 9 850 48.0%

22 Ələkol Fəaliyyətsiz 4 251 2 090 49.2% 2 161 50.8%

23 Əlibəyli Fəaliyyətdə 2 894 1 422 49.1% 1 472 50.9%

24 Aşağı Quşçu Fəaliyyətdə 10 699 5 422 50.7% 5 277 49.3%

25 Azaflı Fəaliyyətdə 1 861 933 50.1% 928 49.9%

26 Bayramlı Fəaliyyətsiz 2 900 1 439 49.6% 1 461 50.4%

27 Düz Qırıqlı Fəaliyyətdə 6 983 3 501 50.1% 3 482 49.9%

28 Qazıqulu Fəaliyyətsiz 767 374 48.8% 393 51.2%

29 Yuxarı Oysuzlu Fəaliyyətsiz 6 898 3 969 57.5% 2 929 42.5%

Qazax-Tovuz iqtisadi rayonu hazırda əhəmiyyətli kənd təsərrüfatı artımı mərhələsindədir. Bu artım 
geniş suvarma infrastrukturu və müxtəlifləşən əkin strukturu ilə dəstəklənir. Region aqroiqtisadi 
inkişaf üçün böyük potensiala malik olsa da, su ehtiyatlarından səmərəli istifadə, infrastrukturun 
köhnəlməsi və ekoloji dayanıqlılıq kimi ciddi problemlərlə üzləşir (Guliyev və b., 2016).



KƏHRİZLƏRİN SEÇİM METODOLOGİYASI

19

Şəmkir, Tovuz və Ağstafa rayonlarında fermerlər əsasən tərəvəzçilik, kartofçuluq, qarpız–
qarpızkimilər (qarpız, yemiş), buğdaçılıq və bağçılıq sahələrində fəaliyyət göstərirlər. Bu bitkilərin 
demək olar ki, hamısı çox su tələb edir, çünki əkin sahələri quraq iqlimə malik zonalarda yerləşir. Bağ 
və meyvəçiliklə məşğul olan fermerlər xüsusilə su çatışmazlığından narahatdırlar. Həm kəhriz, həm də 
subartezian quyuları olan kəndlər bu baxımdan daha üstün vəziyyətdədir.

Son illərdə əkin sahələri təxminən 27% artmışdır. Əkin strukturunda taxıl bitkiləri, xüsusilə buğda, 
37 881 hektar sahə ilə üstünlük təşkil edir. Eyni zamanda sənaye bitkiləri - şəkər çuğunduru və 
günəbaxan - sabit artım nümayiş etdirir. Tərəvəz, kartof, qarpız və yemiş əkini azalmış, əvəzində 
bağlar, giləmeyvə sahələri və üzüm bağları kimi çoxillik bitkilər genişlənmişdir. Bu dəyişiklik daha 
yüksək dəyərli və uzunmüddətli istehsala keçidi əks etdirir. Bitkiçilik hələ də ən çox gəlir gətirən sahə 
olaraq qalır. Regionun suvarma tələb edən bitkilərə artan asılılığı su ehtiyatlarına təzyiqi artırır və bu 
isə müasir suya qənaət texnologiyalarının tətbiqini, Su İstifadəçiləri Assosiasiyalarının gücləndirilməsini 
və dayanıqlı su bölüşdürülməsi üçün inteqrasiya olunmuş planlaşdırmanı zəruri edir. Sənaye və çoxillik 
bitkilərə yönəlmə həm iqtisadi, həm də iqlim davamlılığı baxımından müsbət nəticələr yaradır, lakin 
bu, etibarlı suvarma sistemlərinin mövcudluğunu tələb edir. Buna görə də, səmərəli su idarəçiliyi həm 
kənd təsərrüfatı məhsuldarlığının, həm də regional inkişafın dəstəklənməsi üçün əsas şərtdir.

3.4 Qarabağ iqtisadi rayonu 

Qarabağ iqtisadi rayonu, yaxın illərdə azad edilmiş ərazi olaraq, Azərbaycanın cənub-qərbində 
yerləşir və strateji iqtisadi, mədəni və kənd təsərrüfatı əhəmiyyətinə malikdir. Regiona Ağcabədi, 
Ağdam, Bərdə, Füzuli, Xocalı, Xocavənd, Şuşa və Tərtər rayonları, həmçinin Xankəndi şəhəri daxildir. 
2024-cü il yanvarın 1-nə olan məlumata görə, bölgənin əhalisi təxminən 741 300 nəfər təşkil edir 
və onların əksəriyyəti hələ də ölkənin digər yerlərində məcburi köçkün (MK) kimi yaşayır. Qarabağ 
bölgəsi bərəkətli torpaqlara və suvarma ənənələrinə əsaslanan kənd təsərrüfatı mədəniyyətinə malik 
olsa da, illərlə davam etmiş münaqişə və baxımsızlıq nəticəsində bu ərazidə su səmərəliliyi, torpaq 
deqradasiyası və infrastrukturun bərpası kimi ciddi problemlər qalmaqdadır.

Qeyd edilməlidir ki, bir çox qadınlar birinci və ikinci Qarabağ müharibələrində ailə üzvlərini və 
ya yaxınlarını itirmişlər. Buna görə də, bu bölgədə qadınların dəstəyə ehtiyacı digər regionlarla 
müqayisədə daha çoxdur. Hazırda rəsmi statistikaya əsasən, Ağdam rayonunun kənd yaşayış 
məntəqələrində məşğul qadın əhalinin 94,5%-i, Füzulidə 93,1%-i, Tərtərdə isə 95,9%-i kənd 
təsərrüfatında çalışır. Ümumilikdə, Ağdam rayonunun kəndlərində 8,2 min, Füzuli kəndlərində 4,4 
min, Tərtər kəndlərində isə 3,2 min qadın rəhbərliyində ev təsərrüfatı mövcuddur (Azərbaycan 
Respublikasının Dövlət Statistika Komitəsi, 2025c).

Tarixən, müasir Qarabağ bölgəsinin aran hissəsində yaşayan kişi və qadın kənd əhalisi kəhrizlərdən 
faydalanmışdır (Hacıyeva, 2008). Birinci Qarabağ müharibəsindən sonra, 1990-cı illərin əvvəllərindən 
etibarən, ərazinin böyük hissəsində kəhrizlərdən istifadə dayandırılmışdır. Bununla belə, döyüş 
xəttindən uzaq kəndlərdə yaşayan əhali kəhriz ənənəsini davam etdirmişdir. Məsələn, Tərtər və 
Ağdam rayonlarında kəhrizlərin su təminatında payı nisbətən yüksək olmuşdur. Bu bölgələrdə əsasən 

qadınlar kəhriz sularından məişət məqsədilə fəal istifadə etmişlər. Füzuli rayonunun bir neçə kəndində 
də bu ənənə qismən qorunub saxlanmışdır.

Füzuli, Ağdam və Tərtər rayonlarında aparılmış sorğular və texniki qiymətləndirmələr göstərir ki, 
kənd təsərrüfatı üçün su təminatı vəziyyəti kritikdir, lakin kəhriz sistemləri enerji tələb edən quyulara 
nisbətən daha dayanıqlı alternativ hesab olunur. Füzuli rayonunda icmalar etibarlı suvarma təminatını 
prioritet sayır və Bəş Mil kanalından nasos sistemlərinin qurulması və ya yeni quyuların qazılması 
təklif olunur. Ərazidəki əksər kəhrizlər torpaq şəraitinin mürəkkəbliyinə görə fəaliyyətsizdir. Yalnız 
Bəbi və Nəsirli kəhrizləri kimi bərpa olunmuş bir neçə sistem içməli su təminatında işləkdir, suvarma 
isə əsasən dərin quyular vasitəsilə həyata keçirilir. Əhali su toplamaq üçün uzun məsafələr qət edir, 
xərclər yüksəkdir, bəzi hallarda su qıtlığı miqrasiyaya səbəb olur. Buna görə kəhrizlərin seçilmiş 
formada bərpası ilə müasir infrastrukturun birgə tətbiqi, həm məişət, həm də kənd təsərrüfatı su 
təhlükəsizliyini əhəmiyyətli dərəcədə artıra bilər. 

Ağdam rayonunda 1 136 subartezian quyusu fəaliyyət göstərir, lakin onların illik istismar xərci (hər 
quyuya təqribən 30 000 – 40 000 AZN) yüksəkdir. Yeraltı su səviyyəsinin azalması isə uzunmüddətli 
davamlılığı təhlükə altına salır. Hazırda Ağdamdakı köhnə kəhrizlərin yalnız 15%-i işlək vəziyyətdədir.

Tarixi əhəmiyyətə malik Əmrah, Şəmsi, Qarasü və Çinarlı kəhrizləri ya azalmış axına malikdir, ya da 
tamamilə fəaliyyətsizdir. Bununla belə, yerli əhali onların bərpasında böyük maraq göstərir, xüsusilə 
yonca, pambıq və buğda kimi bitkilərin suvarılması üçün. İçməli su boru xətləri ilə təmin olunur, lakin 
quyuların enerji xərcləri yüksək olaraq qalır. Tərtər rayonunun Evoğlu kəndində 100 ildən artıq yaşı 
olan kəhriz və qismən işlək vəziyyətdə olan Məmirli kəhrizi əvvəllər etibarlı su mənbəyi olmuş, lakin 
indi tələbatı ödəyə bilmir. Əhali su tədarükü üçün digər mənbələrdən ödənişli şəkildə su alır. Bu 
kəhrizlərin bərpası 100 hektara qədər əkin sahəsinin suvarılmasını bərpa edə, həmçinin məişət su 
təminatını yaxşılaşdıra bilər.

Qarabağ iqtisadi rayonunda kəhrizlərin yerləşdiyi yaşayış məntəqələrinin əhalisi və gender bölgüsü 
barədə məlumat Cədvəl 4-də ümumiləşdirilmişdir (Azərbaycanda Kəhrizlərin İkidilli Milli Atlası, 2021; 
Azərbaycan Respublikasının Dövlət Statistika Komitəsi, 2025c). 

3 Bu təqribi rəqəm 2025-ci ildə “Azərbaycan üçün su ilə bağlı iqlimə uyğunlaşmanın gücləndirilməsi məqsədilə kəhrizlərin bərpasının təşviqi” layihəsi çərçivəsində 
Caucasus Geo Survey tərəfindən hazırlanmış “Sub-artezian quyuların və kəhrizlərin xərclər-fayda analizi” adlı hesabatda təqdim edilən hesablamalara əsaslanır. 
Layihə Beynəlxalq Miqrasiya Təşkilatının (BMqT) Azərbaycan nümayəndəliyi və Azərbaycan Respublikasının Su Ehtiyatları Dövlət Agentliyi tərəfindən Sasakava 
Fondu tərəfindən maliyyələşdirilməklə həyata keçirilmişdir.

			   Cədvəl 4. Qarabağ: Əhali və gender bölgüsü

№

R
ay

on Yaşayış 
məntəqəsi

Kəhrizin 
vəziyyəti

Ümumi 
əhali 

Qadın əhali Kişi əhali 

Mütləq say Faizlə Mütləq say Faizlə

1

A
ğd

am

Afatlı Fəaliyyətsiz 845 417 49.3% 428 50.7%

2 Əhmədağalı Fəaliyyətsiz 1 342 668 49.8% 674 50.2%

3 Baş Qərvənd Fəaliyyətdə 2 175 1 095 50.3% 1 080 49.7%

4 Birinci Baharlı Fəaliyyətsiz 347 168 48.4% 179 51.6%

5 Birinci Yüzbaşlı Fəaliyyətsiz 775 391 50.5% 384 49.5%

6 Çəmənli Fəaliyyətsiz 3 956 1 913 48.4% 2 043 51.6%

7 Çullu Fəaliyyətsiz 942 481 51.1% 461 48.9%

8 Eyvazlı Fəaliyyətsiz 721 382 53.0% 339 47.0%

9 Qəhrəmanbəyli Fəaliyyətsiz 505 265 52.5% 240 47.5%

10 Quzanlı Fəaliyyətsiz 3 165 1 597 50.5% 1 568 49.5%

11 Hacıməmmədli Fəaliyyətsiz 833 407 48.9% 426 51.1%

12 Hacıturalı Fəaliyyətsiz 726 354 48.8% 372 51.2%

13 İkinci Baharlı Fəaliyyətdə 1 471 722 49.1% 749 50.9%

14 Xındırıstan Fəaliyyətsiz 899 457 50.8% 442 49.2%

15 Kölqışlaq Fəaliyyətdə 336 166 49.4% 170 50.6%

16 Kudurlu Fəaliyyətsiz 187 100 53.5% 87 46.5%

17 Mirəşelli Fəaliyyətsiz 857 415 48.4% 442 51.6%

18 Paşabəyli Fəaliyyətsiz 767 377 49.2% 390 50.8%

19 Səfərli Fəaliyyətsiz 402 200 49.8% 202 50.2%

20 Sarıçoban Fəaliyyətsiz 872 437 50.1% 435 49.9%

21
Fü

zu
li

Əhmədalılar Fəaliyyətdə 2 558 1 273 49.8% 1 285 50.2%

22 Aşağı 
Əbdürrəhmanlı Fəaliyyətdə 975 509 52.2% 466 47.8%

23 Evoglu Fəaliyyətdə 2 266 1 123 49.6% 1 143 50.4%

24 Köçərli Fəaliyyətdə 1 970 971 49.3% 999 50.7%

25 Mamırlı Fəaliyyətdə 1 714 813 47.4% 901 52.6%

26 Şükürbəyli Fəaliyyətdə 896 461 51.5% 435 48.5%

27 Yuxarı 
Əbdürrəhmanlı Fəaliyyətdə 1 976 997 50.5% 979 49.5%

Ümumilikdə, mərkəzləşdirilmiş sistemlər və dərin quyular əsas tələbatı qarşılayır, lakin yüksək 
istismar xərcləri, su çıxışının azalması və artmaqda olan kənd təsərrüfatı tələbi kəhrizlərin bərpasının 
vacibliyini bir daha önə çıxarır. Texniki cəhətdən yararlı ənənəvi sistemlərin, xüsusilə tarixən yüksək 
məhsuldarlığa malik kəhrizlərin prioritetləşdirilməsi suvarma, məişət su təhlükəsizliyi və kənd 
təsərrüfatı dayanıqlılığını dəstəkləmək üçün daha səmərəli və davamlı strategiya hesab olunur.

Son onillikdə Qarabağ regionunda su istehlakı yüksək səviyyədə qalmışdır və bu, demək olar 
ki, tamamilə suvarma kənd təsərrüfatı ilə əlaqədardır. Ərazinin 2020-ci ilə qədər Azərbaycanın 
nəzarətində olmaması və minalanma səbəbindən hələ də bir çox zonalara girişin məhdud olması 
nəzərə alındıqda, illik su götürülməsi 2022-ci ildə 1 828,0 milyon m³, 2023-cü ildə isə 1 602,7 milyon 
m³ təşkil etmişdir. Bunun 98%-dən çoxu suvarma məqsədilə istifadə olunmuşdur. Məişət məqsədli 
su istifadəsi çox aşağı səviyyədədir. 2023-cü ildə cəmi 7,8 milyon m³, sənaye istifadəsi isə ya çox az, 
ya da qeyd olunmayıb. Əsas struktur problemi isə daimi su itkiləridir, hansı ki, ümumi götürülən 
suyun 30–35%-ni təşkil edir və ildə 500 milyon m³-dən çox həcmdədir. Bu itkilər zədələnmiş kanallar, 
sızmalar və texniki qulluq çatışmazlığı ilə əlaqədardır. Əgər infrastruktur bərpası, idarəetmənin 
təkmilləşdirilməsi və monitorinqin gücləndirilməsi həyata keçirilməzsə, bu itkilər kənd təsərrüfatı 
istehsalının davamlılığını ciddi şəkildə təhdid edə bilər (Azərbaycan Respublikasının Dövlət Statistika 
Komitəsi, 2025c).

Əkin strukturu həm sabitliyi, həm də dəyişiklik meyillərini əks etdirir. Taxıl və paxlalı bitkilər hələ də 
üstünlük təşkil etsə də, onların əkin sahəsi azalmışdır, buğda əkin sahəsi 76 933 hektardan 70 114 
hektara düşmüşdür, bu isə torpaq və bazar məhdudiyyətlərini əks etdirir. Pambıq əkini isə əksinə, 
2015-ci ildə 3 187 hektardan 2022-ci ildə 29 149 hektara yüksəlmişdir, bu da suya yüksək tələbat 
səbəbindən narahatlıq doğurur. Şəkər çuğunduru istehsalı tamamilə dayanmış, günəbaxan əkin sahəsi 
isə iki dəfə artmış, tərəvəz əkini isə sabit qalmışdır. Çoxillik bitkilər, o cümlədən bağlar və giləmeyvə 
sahələri, 5 608 hektardan 7 062 hektara qədər artmış, üzüm bağları isə bir qədər genişlənmişdir. 
Bu proses yüksək dəyərli və bazaryönümlü kənd təsərrüfatına keçidi göstərir. Ümumilikdə, Qarabağ 
iqtisadi rayonu kənd təsərrüfatında suya yüksək asılılıq, dəyişən əkin strukturu və su idarəçiliyində 
səmərəsizlik ilə xarakterizə olunur. Bu şərait inteqrasiya olunmuş su ehtiyatları idarəçiliyinin, 
infrastrukturun modernləşdirilməsinin və davamlı suvarma təcrübələrinin təcili tətbiqini zəruri edir 
ki, uzunmüddətli kənd təsərrüfatı məhsuldarlığı və su təhlükəsizliyi təmin olunsun..

4	 Beynəlxalq təcrübənin təhlili

Azərbaycanın kəhrizlərinə bənzər ənənəvi ağırlıq qüvvəsi ilə işləyən su sistemləri İran, Əfqanıstan, 
Pakistan, Şimali Afrika ölkələri və Çinin bəzi ərazilərində fəaliyyət göstərir. Texnoloji inkişaflara 
baxmayaraq, kəhrizlər əsasən ənənəvi formalarını qoruyub saxlamışdır. Bu sistemlərdə suyun çıxarılması 
yalnız ağırlıq qüvvəsinə əsaslanır, bu da enerji baxımından səmərəli fəaliyyətə və yerli biliklərə uyğun 
idarəetməyə imkan yaradır. Bununla belə, illik dövlət büdcələri bu sistemlərin bərpası və yenidənqurulması 
üçün əhəmiyyətli maliyyə vəsaiti ayırır. Lakin elmi əsaslandırılmış prioritetləşdirmənin olmaması bəzi 
hallarda resursların səmərəsiz bölüşdürülməsinə səbəb olmuşdur. Yeni texniki əməliyyatların həyata 
keçirilməsi üçün ətraflı tədqiqatların aparılması, axın yuxarı və axın aşağı hissələrin qiymətləndirilməsi 
və layihə nəticələrinə əsasən rekonstruksiya işlərinin həyata keçirilməsi tələb olunur. Bu baxımdan 
prioritetləşdirmə səmərəli bərpa və dayanıqlı istifadə üçün həlledici əhəmiyyət daşıyır.

İllər ərzində aparılmış çoxsaylı tədqiqatlar kəhrizlərin deqradasiya, təmir və yenidənqurma proseslərini 
sənədləşdirmişdir. Brahimi və b. (2005) kəhrizlərin təhlili mərhələlərini müəyyən etmişdir: axın 
yuxarı şəraitin qiymətləndirilməsi, tələb olunan xidmətlərin müəyyənləşdirilməsi, mülkiyyət və 
məxfilik məsələləri, həmçinin yenidənqurma üçün zəruri texniki parametrlərin təhlili. Noshadi və 
Farhadi (2011) İranın Yəzd vilayətində yerləşən 34 kəhrizin (qanatın) sahə tədqiqatlarını aparmış və 
deqradasiya, çökmə, aşınma, tunel çökmələri və döşəmə zədələnmələrini təhlil etmişdir. İlkin mərhələdə 
meteoroloji, hidroloji, fiziocoğrafi, hidrogeoloji, geoloji və axın yuxarı su tələbatı araşdırılmış, uzununa 
profillər tərtib edilmiş, meyilliklər hesablanmış və axın yuxarı hövzələr üçün mühəndislik müdaxilələri 
layihələndirilmişdir.

Müasir qərarvermə çərçivələri, xüsusilə qeyri-səlis çoxmeyarlı qərar analizi (MCDA) metodları, su 
ehtiyatları layihələrinin prioritetləşdirilməsini xeyli təkmilləşdirmişdir. Qeyri-səlis məntiqin MCDA 
modellərinə inteqrasiyası ekspert qiymətləndirmələri və dil əsaslı meyarlarla kompleks qərarverməyə 
imkan yaradır (Amiri, 2010; Cavallaro, 2010). Raju və b. (2004) İspaniyanın Huesca regionunda su 
layihələrinin prioritetləşdirilməsi üçün beş qərarvermə metodunu PROMETHEE-2, ELECTRE III, 
EXPROM-2, ELECTRE-4 və adaptiv proqramlaşdırmanı (CP)4 tətbiq etmişdir. Mohammadi və b. 
(2013) İranın Çaharmahal və Baxtiyari vilayətlərindəki su anbarı layihələrini ELECTRE III, minimax, 
çəkili məsafələr, ən kiçik kvadratlar və Analitik Hierarxiya Prosesi (AHP) üsulları ilə qiymətləndirmiş və 
ELECTRE III metodunu ən etibarlı hesab etmişlər.

Hierarxik təhlil, xüsusilə məlumatların təhlili və emalı (data mining) kontekstində, informasiya 
səviyyələrinin çoxpilləli şəkildə təşkilini təmin edir və strateji planlaşdırma üçün nümunələri və 
qarşılıqlı əlaqələri üzə çıxarır (Van Wyk və b., 2019). Bu üsul, problemi faktorlarına bölərək və onları 
çoxsəviyyəli strukturda yerləşdirərək həyata keçirilir - bu, Analitik Hierarxiya Prosesi (AHP) metoduna 
bənzəyir. Belə struktur mürəkkəb məlumat dəstələrinin dərin təhlilinə imkan verir, müxtəlif səviyyələr 

4 PROMETHEE-2, ELECTRE III və EXPROM-2 — alternativlərin sıralanması üçün istifadə olunan çoxmeyarlı qərar qəbuletmə (MCDA) metodlarıdır, ELECTRE-4 
isə bu yanaşmaya yaxın olan bir üsuldur. Adaptiv proqramlaşdırma (CP) isə bu metodlarda üstünlükləri və parametrləri müəyyənləşdirmək üçün istifadə olunan 
texnikadır. Xüsusilə, PROMETHEE-2 tam sıralama, PROMETHEE-I isə qismən sıralama təmin edir. EXPROM-2 net axın dəyərlərinə əsaslanaraq alternativ 
sıralamalar yaradan genişləndirilmiş versiyadır. ELECTRE metodları uyğunluq və uyğunsuzluq göstəricilərindən istifadə edir, ELECTRE III, ELECTRE IV və digər 
versiyalar isə yuxarıdan-aşağıya və aşağıdan-yuxarıya distillasiya kimi mürəkkəb alqoritmləri tətbiq edir.

arasında elementlərin qarşılıqlı əlaqəsini göstərir və bu, istehlakçı seqmentasiyası və nümunə tanıma 
kimi tətbiqlər üçün əhəmiyyətlidir. Ghahremani (2014) İranın Rəzəvi Xorasan vilayətində artıq kəhriz 
sularının yeraltı suların bərpası üçün optimal yerlərini müəyyənləşdirmək məqsədilə AHP5 metodunu 
tətbiq etmişlər. Onlar çəkiyə əsaslanan xəritələrdən istifadə edərək əraziləri üç kateqoriyaya bölmüş 
və nəticədə yalnız kəhrizlərin 0,36%-nin və bulaqların 0,01%-nin bərpa potensialına malik olduğunu 
müəyyən etmişlər. Bahramlou və Abbasi (2010) qeyd etmişlər ki, idarəetmədəki zəifliklər səbəbindən 
kəhrizlərin quruması, İranın Həmədan vilayətində kəndlərin tərk edilməsinin əsas səbəblərindən biri 
olmuşdur. Zarchesham və b. (2011) Coğrafi İnformasiya Sistemi (GIS) və qərar dəstək sistemlərini 
birləşdirərək, daşqın sularının yayılması üçün münasib əraziləri müəyyən etmişlər. Onlar çəkiyə əsaslanan 
xəritələr üzərində müxtəlif ssenariləri qiymətləndirərək alt bölgələrin orta uyğunluğunu təyin etmiş 
və daşqın sularının yönləndirilməsi üçün optimal əraziləri müəyyənləşdirmişlər. Nouri & Sharifi (2009) 
və Zare və b. (2013) MCDA metodunun su ehtiyatlarının idarə olunması və süni su doldurulması 
layihələrinin qiymətləndirilməsi üçün tətbiq oluna biləcəyini sübut etmişlər. Ramezani Mehrian və b. 
(2012) isə fuzzy məntiqi TOPSIS metodu6 ilə birləşdirərək, Abxəvan bölgəsində süni su doldurulması 
üçün optimal yerlərin seçilməsində GIS, fuzzy məntiq və MCDA-nın sinergiyasını nümayiş etdirmişlər.

Shanbadian və Moğoli (2023) Siraf şəhərindəki kəhrizlərin uzunluğu, quyuların diametri, şəhər 
mərkəzlərindən məsafə, təhlükəsizlik və su sərfi kimi meyarları Fuzzy ANP7 yanaşması ilə Super 
Decision proqramında qiymətləndirmişlər. GIS əsaslı xəritələr və çəkiyə əsaslanan kriteriyalar vasitəsilə 
investisiya üçün ən uyğun kəhrizi müəyyən etmişlər. Nəticələr göstərmişdir ki, su sərfi kriteriyası 1-ci 
yeri tutaraq bərpa və yenidənqurma üçün ən yüksək prioritetə malikdir. Ardınca yağıntı (2-ci yer), əhali 
(3-cü yer), əkilmiş sahə (4-cü yer), suyun kimyəvi keyfiyyəti (5-ci yer), su mənbəyinə məsafə (6-cı yer), 
kanalların uzunluğu (7-ci yer) və kanal dərinliyi (8-ci yer) gəlir. Bu araşdırmalar bərpa planlaşdırılmasında 
sübuta əsaslanan prioritetləşdirmənin artan əhəmiyyətini göstərir. Cənubi Xorasan vilayətində əsas 
kəhrizlərin bərpası və yenidənqurulması üçün hazırlanmış hierarxik diaqram (Asgharpour, 2013; Saaty, 
1990; Schenkerman, 1994) bu yanaşmanın praktik tətbiqini nümayiş etdirir.

Ümumilikdə, mövcud ədəbiyyat və beynəlxalq təcrübə davamlı kəhriz idarəçiliyi üçün əsas prinsiplərdə 
birləşir: ənənəvi və müasir sistemlərin inteqrasiyası, iştirakçılıq əsasında idarəetmə və yerli cəmiyyətlərin 
cəlb edilməsi, məlumat əsaslı qərarvermə, institusional dəstək, və səmərəliliyi təşviq edən iqtisadi 
mexanizmlər. Bu prinsiplər yeraltı su şəbəkələrinin prioritetləşdirilməsi, bərpası və davamlı istismarı 
üçün möhkəm əsas yaradır, həm uzunmüddətli su təminatını, həm də mədəni irsin qorunmasını 
təmin edir. 

Yuxarıda qeyd olunanlara əsasən, Azərbaycanın kəhrizlərinin prioritetləşdirilməsi üçün MCDA 
metodunun tətbiqi, yerli ekspertlər və maraqlı tərəflərin çəki dəyərləri əsasında aparılması təklif 
olunur. Bərpa olunmuş kəhrizlər, quyular və kanallarla birlikdə rayon səviyyəsində inteqrasiya 
olunmuş su ehtiyatları idarəetmə (IWRM) planlarına daxil edilməlidir ki, bu da enerji asılılığını və 
su itkisini azaltsın, həmçinin su təchizatının müxtəlifliyini artırsın. İran (Madani, 2014), Oman 

5 Analitik İyerarxiya Prosesi (AHP) 1970-ci illərdə Thomas L. Saaty tərəfindən təqdim edilmiş və çoxməqsədli qərar qəbuletmə üçün geniş tanınmış bir yanaşmadır. 
Bu metod mürəkkəb problemləri mərhələlərə bölərək və meyarlar arasındakı qarşılıqlı əlaqəni nəzərə alaraq strukturlaşdırılmış qərar qəbuletmə imkanı yaradır.

6 İdeal Həllə Oxşarlığa Görə Sıralama Texnikası (TOPSIS) çoxmeyarlı qərar qəbuletmə metodudur və ilk dəfə Hwang və Yoon tərəfindən 1981-ci ildə işlənib 
hazırlanmış, daha sonra Yoon (1987) və Hwang, Lai və Liu (1993) tərəfindən təkmilləşdirilmişdir..

7 Fuzzy ANP (Analitik Şəbəkə Prosesi) isə Analitik Şəbəkə Prosesi ilə bulanıq məntiqin (fuzzy logic) birləşdirildiyi qərar qəbuletmə üsuludur. Bu metod subyektiv 
mülahizələri və qeyri-müəyyənlikləri nəzərə almağa imkan verir.

(Al-Ghafri və b., 2009), İspaniya və Mərakeş (Giordano & Villholth, 2007) və Hindistan (Shah, 
2009) təcrübələri də göstərir ki, ənənəvi yeraltı su sistemləri texniki modernləşmə, iştirakçılı 
idarəetmə, monitorinq, hüquqi dəstək və maliyyə təşviqləri vasitəsilə davamlı şəkildə idarə oluna 
bilər.									       

5	 Metodoloji Dizayn

Bu tədqiqatda qəbul edilmiş metodoloji dizayn həm yerli reallıqlara əsaslanır, həm də su ehtiyatlarının 
idarə olunması və infrastruktur planlaşdırması üzrə beynəlxalq təcrübələrə söykənir. Kəhriz sistemlərinin 
bərpasının sosial-iqtisadi, texniki və genderə həssas aspektlərin inteqrasiyasını tələb edən mürəkkəb 
proses olduğunu nəzərə alaraq, mövcud metodoloji yanaşmaların nəzərdən keçirilməsi və Azərbaycan 
kontekstinə ən uyğun olanlarının seçilməsi vacib hesab olunmuşdur. Xüsusilə, Coğrafi İnformasiya 
Sistemləri (GIS) və Çoxmeyarlı Qərar Analizi (MCDA) kimi alətlər sübutlara əsaslanan qərarverməni 
dəstəkləyən, seçim meyarlarının şəffaf, təkrarlana bilən və dayanıqlılıqla ədalət prinsiplərinə uyğun 
şəkildə müəyyən edilməsinə imkan verən optimal vasitələr kimi qiymətləndirilmişdir.

Bu tədqiqatda tətbiq edilən iki mərhələli seçim yanaşması, ilkin mərhələdə sosial-iqtisadi göstəricilər 
əsasında ilkin siyahının hazırlanması, sonrakı mərhələdə isə dərin texniki qiymətləndirmənin aparılması 
maliyyə və vaxt resurslarının məhdud olduğu şəraitlərdə xüsusi əhəmiyyət kəsb edir. Bu ardıcıllıq ilk 
mərhələdə baha və uzunmüddətli sahə işlərinə ehtiyacı azaldır, eyni zamanda yalnız ən güclü sosial-
iqtisadi əsaslandırmaya malik kəhrizlərin texniki təhlilə cəlb olunmasını təmin edir. Belə bir yanaşma 
qlobal infrastruktur prioritetləşdirməsi və su idarəçiliyi üzrə ən yaxşı təcrübələrlə üst-üstə düşür. 
Dünya miqyasında geniş tətbiq olunan mərhələli qiymətləndirmə prosesi səmərəliliklə inklüzivlik 
arasında balans yaradır. Malczewski (2006) qeyd edir ki, GIS və MCDA inteqrasiyası məkan əsaslı 
qərarvermə üçün güclü çərçivə yaradır, çünki bu metod çoxsaylı məlumat dəstələrinin və maraqlı 
tərəflərin baxışlarının inteqrasiyasına imkan verir. Hajkowicz və Higgins (2008) isə vurğulayırlar ki, 
MCDA metodları, sosial faydalar, iqtisadi gəlirlik və ekoloji davamlılıq kimi bir-biri ilə rəqabətdə olan 
məqsədlər arasında şəffaf seçim aparmaq üçün xüsusilə effektivdir.

Azərbaycan şəraitində bu metodologiya xüsusilə aktualdır. Kəhrizlər təkcə texniki su təminatı sistemi 
deyil, həm də kənd icmalarının sosial-mədəni irsinin mühüm hissəsidir. Bir çox kənd təsərrüfatı 
təsərrüfatları hələ də içməli su, kiçik miqyaslı suvarma və məişət ehtiyacları üçün kəhrizlərdən asılıdır. 
Eyni zamanda, demoqrafik dəyişikliklər, miqrasiya və kənd təsərrüfatı təcrübələrinin transformasiyası 
bəzi kəhrizlərin tərk edilməsinə, digərlərinin isə icma dayanıqlığının mühüm elementi kimi qalmasına 
səbəb olmuşdur. Məlumatlara əsaslanan sistemli seçim yanaşması, məhdud maliyyə resurslarının ən çox 
fayda gətirə biləcək sistemlərə yönəldilməsini təmin edir, xüsusilə də iqlim dəyişkənliyi səbəbindən su 
çatışmazlığının kəskin olduğu regionlarda. Bu çərçivə statistik məlumatları, məskunlaşma nümunələrini 
və sosial-iqtisadi göstəriciləri hidrogeoloji qiymətləndirmələrlə birləşdirərək, kəhrizlərin müasir su 
idarəçiliyi sisteminə strateji inteqrasiyasını dəstəkləyir.

Metodologiyanın digər əsas istiqaməti gender amillərinin sistemli şəkildə nəzərə alınmasıdır. Beynəlxalq 
ədəbiyyat göstərir ki, gender ölçülərinin nəzərə alınmaması, su idarəçiliyi təşəbbüslərinin bərabərlik və 

uzunmüddətli dayanıqlılıq məqsədlərini zəiflədə bilər. Kənd yerlərində qadınlar və qızlar əsasən suyun 
toplanması, gigiyena və ev təsərrüfatı səviyyəsində su idarəçiliyinə cavabdehdirlər. FAO (2012) qeyd 
edir ki, bu məsuliyyətlər qadınlar üçün zaman və fiziki yük yaradır, nəticədə qızların təhsil imkanlarını 
və qadınların iqtisadi fəaliyyətə qatılımını məhdudlaşdırır. Bu səbəbdən, kəhrizlərin seçim prosesinə 
gender-həssas göstəricilərin daxil edilməsi məsələn, su istifadəsinə dair cinslər üzrə fərqləndirilmiş 
məlumatlar, təhlükəsizlik risklərinin qiymətləndirilməsi, qadınlar və qızlarla məsləhətləşmələr layihələrin 
sosial bərabərlik və uzunömürlülüyünü artırır.

Metodologiya həmçinin iqlim dəyişikliklərinə uyğunlaşma və dayanıqlı kənd inkişafı sahəsində müşahidə 
olunan ümumi meylləri də əks etdirir. Su qıtlığının yarımsəhra bölgələrində getdikcə artması fonunda 
kəhriz kimi ənənəvi sistemlər müasir infrastrukturla yanaşı, dəyərli, az enerji sərf edən və icma tərəfindən 
idarə olunan həllər kimi getdikcə daha çox qiymətləndirilir. Bu araşdırmada tətbiq edilən çoxsahəli 
yanaşma, yəni sosial-iqtisadi ilkin seçim, genderin nəzərə alınması, hidrogeoloji qiymətləndirmə və GIS-
MCDA çərçivəsində texniki sahə yoxlamalarının birləşdirilməsi, təbiətə əsaslanan və icma yönümlü 
uyğunlaşma strategiyaları üzrə beynəlxalq qabaqcıl təcrübələrlə uzlaşır. Belə yanaşma həm ciddi  
analitik əsas yaradır, həm də yerli biliklərin nəzərə alınmasına imkan verərək elmi qiymətləndirmələrlə 
yerli ənənəvi təcrübələr arasında körpü rolunu oynayır.

Bu müxtəlif istiqamətlərin sintezi nəticəsində təklif olunan kəhrizlərin bərpasına dair metodoloji 
çərçivə müdaxilələrin həm texniki cəhətdən mümkün, həm sosial baxımdan inklüziv, həm də ekoloji 
baxımdan dayanıqlı olmasını təmin edir. Bu yanaşma şəffaf və sübuta əsaslanan prioritetləşdirmə 
üçün bir mexanizm yaradır, bununla da yalnız resursların səmərəli bölgüsünə deyil, eyni zamanda 
Azərbaycanın kənd ərazilərində dayanıqlılığın gücləndirilməsi, ədalətli inkişaf və iqlim dəyişikliklərinə 
uyğunlaşma kimi daha geniş məqsədlərin həyata keçirilməsinə töhfə verir.

Kəhrizlərin bərpası üçün seçilmə metodologiyası iki əsas kateqoriyaya bölünür: sosial-iqtisadi və texniki 
meyarlar. Birinci mərhələdə kəhrizlərin bərpasından əldə oluna biləcək potensial sosial-iqtisadi faydalar 
ikinci mənbələr (tarixi məlumatlar, statistika, rəsmi sənədlər və s.) əsasında qiymətləndirilir. İkinci 
mərhələdə isə ilkin siyahıya daxil edilmiş kəhrizlər haqqında məlumatlar (kəhrizin yerləşdiyi yer və adı, 
onun uzunluğu, quyuların sayı və arasındakı məsafə, yuxarı və aşağı quyuların dərinliyi, sulu horizontun 
növü, yaşı, litoloji tərkibi və dabanının yatma dərinliyi) yerində dəqiqləşdirilir,  struktur vəziyyəti yoxlanılır 
və onların uğurlu bərpası üçün potensial imkanlar texniki təhlil əsasında qiymətləndirilir. Bu meyarlar 
sahə tədqiqatlarının, analitik prosedurların və dayanıqlılıq baxımından aparılan qiymətləndirmələrin 
nəticələrini strukturlaşdırılmış qiymətləndirmə çərçivəsinə çevirir.

Hər bir meyara qərarvermə prosesindəki roluna uyğun olaraq nisbi bal verilmişdir. Bu ballar 1-dən 5-ə 
qədər şkala üzrə ifadə olunur:

	 • 1 - çox aşağı əhəmiyyət

	 • 2 - aşağı və ya orta əhəmiyyət

	 • 3 - orta əhəmiyyət

	 • 4 - yüksək əhəmiyyət

	 • 5 - həlledici (kritik) əhəmiyyət

Hər bir meyara əlavə olaraq onun əhəmiyyət dərəcəsinə görə çəki əmsalı (1, 1.5 və ya 2) təyin 
edilmişdir. Sosial-iqtisadi meyarlar üzrə maksimum bal 100, texniki meyarlar üzrə isə maksimum bal 
50-dir. Toplam nəticələr əsasında ADSEA kəhrizlərin bərpası üçün prioritetləri elmi əsaslarla müəyyən 
edə bilər.

İlkin siyahıya salınma üçün sosial-iqtisadi meyarlar üzrə prioritet intervalı:

	 • 0–25 bal - çox aşağı prioritet

	 • 26–50 bal - aşağı prioritet

	 • 51–70 bal - orta prioritet

	 • 71–90 bal - yüksək prioritet

	 • 91–100 bal - çox yüksək prioritet

Seçim üçün texniki meyarlar üzrə prioritet intervalı:

	 • 0–10 bal - çox aşağı prioritet

	 • 11–20 bal - aşağı prioritet

	 • 21–30 bal - orta prioritet

	 • 31–40 bal - yüksək prioritet

	 • 41–50 bal - çox yüksək prioritet

Bu yanaşma kəhrizlərin bərpası və qorunması üzrə qərarvermə prosesinin sistemli, şəffaf və dayanıqlı 
şəkildə həyata keçirilməsini təmin edir. Hər bir sosial-iqtisadi meyarın təsviri Cədvəl 5-də, onun 
qiymətləndirmə göstəriciləri isə Cədvəl 6-da verilmişdir. Hər bir texniki meyarın təsviri Cədvəl 7-də, 
onun qiymətləndirmə göstəriciləri isə Cədvəl 8-də təqdim olunur.

			   Cədvəl 5. Sosial-İqtisadi Meyarların Təsviri

№ Meyar Təsviri Məlumat mənbəyi Ç

1 İçməli su 
tələbatı

Kəhrizin yerləşdiyi yaşayış məntəqəsinin ümumi içməli 
su tələbatını qiymətləndirir. Tələbat adambaşına gündəlik 
120–160 litr norma üzrə hesablanır və əhalinin sayına 
vurulur.

Rayon İcra Hakimiyyətlərinin 
rəsmi statistik məlumatları, 
Dövlət Statistika 
Komitəsinin məlumatları, 
bələdiyyə qeydləri və ev 
təsərrüfatları səviyyəsində 
aparılmış sorğular.

2

2

İçməli su 
tələbatının 
ödənilmə 
səviyyəsi

Kəhriz suyunun icmanın ümumi içməli su tələbatını nə 
dərəcədə ödədiyini göstərir. Göstərici aşağıdakı düsturla 
hesablanır: Tələbatın ödənilmə səviyyəsi = (Kəhrizin 
gündəlik tarixi su sərfi / ümumi gündəlik su tələbatı) × 
100%. Bu göstərici kəhrizin icmanın içməli su ehtiyacının 
təminində payını faizlə ifadə edir.

Rayon İcra Hakimiyyətlərinin 
rəsmi statistik məlumatları, 
Dövlət Statistika 
Komitəsinin göstəriciləri, 
bələdiyyə qeydləri və ev 
təsərrüfatı səviyyəsində 
sorğular.

2

3

Suvarma 
suyu 
tələbatının 
ödənilmə 
səviyyəsi

Bu meyar kənd təsərrüfatı fəaliyyətlərinin kəhriz suyundan 
asılılıq dərəcəsini qiymətləndirir. Burada suvarma 
tələbatının intensivliyi, becərilən bitki növləri və fermer 
təsərrüfatlarının kəhriz, kanal, yağıntı və ya nasos vasitəsilə 
təmin olunan suya hansı dərəcədə əsaslandığı nəzərə 
alınır. Suvarma mənbələri məhdud və ya etibarsız olan 
icmalar üstün qaydada qiymətləndirilir, xüsusilə kəhriz 
suyunun ərzaq istehsalını və gəlir əldə edilməsini təmin 
etdiyi hallarda. Bu meyar, müəyyən riyazi düsturlarla 
hesablanmaq mümkün olan parametrlərdən fərqli 
olaraq, sabit bir formul əsasında qiymətləndirilməmişdir. 
Çünki suvarma asılılığı ilə kəhriz suyu mövcudluğu 
arasındakı əlaqə əsasən sahə müşahidələri və ekspert 
qiymətləndirmələri əsasında müəyyən edilir.

Kənd Təsərrüfatı Nazirliyinin 
qeydləri, bələdiyyə 
məlumatları, fermerlərlə 
müsahibələr, torpaq 
istifadəsi xəritələri və 
yerində baxışlar.

1.5

4

Suvarılan 
kənd 
təsərrüfatı 
sahəsi

Bu meyar kəhrizin bərpasından əldə edilə biləcək kənd 
təsərrüfatı faydasının potensial miqyasını ölçür və 
adətən suvarılan torpaq sahəsinin hektarla ifadəsi ilə 
göstərilir. Suvarılan ərazi nə qədər böyük olarsa, ərzaq 
təhlükəsizliyi, gəlir və məşğulluq baxımından müsbət təsir 
bir o qədər yüksək olur. Bununla belə, prioritetləşdirmə 
zamanı həmçinin aztəminatlı və ya dolanışıq məqsədli 
ailələr tərəfindən becərilən kiçik torpaq sahələrinin iri 
kommersiya təsərrüfatları ilə müqayisədə daha yüksək 
sosial fayda yarada biləcəyi də nəzərə alınır.

Kadastr xəritələri, torpaq 
qeydiyyat idarələri, 
bələdiyyələrin kənd 
təsərrüfatı şöbələri, 
peyk təsvirləri (CİS əsaslı 
qiymətləndirmə).

1

5 İkincil 
faydalar

Bu meyar əsas yaşayış məntəqəsindən kənara çıxan dolayı 
sosial-iqtisadi və ya hidroloji faydaları nəzərə alır. Məsələn, 
kifayət qədər su ehtiyatına malik bir icmada kəhrizin 
bərpası həmin ərazidə kanal suyundan asılılığı azalda 
bilər və bunun nəticəsində həmin kanal suyu çatışmazlıq 
yaşayan qonşu kəndlərə yönləndirilə bilər.

ADSEA-nın su idarəçiliyi 
üzrə məlumatları, kanalların 
istismarı ilə bağlı məlumatlar, 
ekspert məsləhətləşmələri 
və icmalararası 
qiymətləndirmələr. 

1.5

6 İstifadə növü

Bu meyar kəhrizin yalnız suvarma məqsədilə, yoxsa həm 
suvarma, həm də içməli su təchizatı üçün istifadə olunub-
olunmadığını müəyyənləşdirir. Çoxfunksiyalı sistemlər 
(xüsusilə ev təsərrüfatı üçün içməli su, heyvandarlıq və 
suvarma ehtiyaclarını eyni zamanda təmin edənlər) adətən 
daha yüksək prioritet qazanır, çünki onlar daha geniş 
sosial-iqtisadi və dolanışıq faydaları təmin edirlər.

Bələdiyyə qeydləri, icma 
iclaslarının protokolları, 
Ekologiya və Təbii Sərvətlər 
Nazirliyinin arxivləri (Ekoloji 
Tədqiqat Xidməti).

1.5

7 Tarixi su sərfi

Ən son su sərfi məlumatlarını (litr/saniyə) əks etdirir. 
Əgər belə məlumat mövcud deyilsə, orta axın göstəricisi 
əsas götürülməlidir. Bu meyar su mənbəyinin meyillərini, 
etibarlılığını və uzunmüddətli dayanıqlılıq potensialını 
qiymətləndirmək üçün istifadə olunur.

ADSEA-nın tarixi hidroloji 
qeydləri, Ekologiya və 
Təbii Sərvətlər Nazirliyinin 
(Ekoloji Tədqiqat Xidməti) 
məlumatları və ya mövcud 
olduğu halda digər arxiv 
materialları.

1.5

8 Alternativ su 
mənbələri

İcmanın kanallar, artezian quyuları, bulaqlar, su anbarları 
və ya mərkəzləşdirilmiş boru kəməri şəbəkəsi kimi 
digər etibarlı su mənbələrinə çıxışının olub-olmamasını 
qiymətləndirir. Əgər alternativ su mənbələri azdırsa, 
etibarsızdırsa və ya baha başa gəlirsə, belə halda kəhrizin 
bərpasına daha yüksək prioritet verilir. Əksinə, bir neçə 
alternativ mənbə mövcuddursa, kəhrizin nisbi əhəmiyyəti 
daha aşağı ola bilər.

ADSEA-nın qeydləri, 
bələdiyyənin su təchizatı 
üzrə məlumatları, ev 
təsərrüfatları sorğuları, 
hidrogeoloji xəritələr və 
yerində aparılmış baxışlar.

1.5

9 Xalis indiki 
dəyər (NPV)

Bu meyar kəhrizin bərpasının uzunmüddətli iqtisadi 
əsaslandırılmasını xərclər-faydalar təhlili nəticəsində əldə 
olunan Xalis Cari Dəyər (XCD) göstəricisinə əsasən 
qiymətləndirir.8 XCD gözlənilən faydaların (məsələn, 
su təminatının yaxşılaşdırılması, su toplama xərclərinin 
azaldılması, kənd təsərrüfatı məhsuldarlığının artırılması və 
s.) cari dəyəri ilə bərpa və texniki xidmət xərclərinin cari 
dəyəri arasındakı fərqi ifadə edir. Hesabatda təhlil edilən 
hər bir iqtisadi region üzrə (Qazax-Tovuz, Qarabağ və 
Gəncə-Daşkəsən iqtisadi regionları) ən konservativ XCD. 
göstəricisinin nəzərə alınması, yalnız iqtisadi baxımdan 
məqsədəuyğun olan investisiyalara üstünlük verilməsini 
təmin edir. Daha yüksək XCD göstəricisi maliyyə 
dayanıqlığının güclü olduğunu, dövlət vəsaitlərinin daha 
səmərəli bölüşdürülməsini və həm icma, həm də regional 
səviyyədə daha yüksək sosial-iqtisadi gəlir potensialını 
göstərir. Bu metodologiya çərçivəsində yalnız iki dəyər 
nəzərə alınır – müsbət və mənfi XCD.

Xərc-fayda təhlili hesabatı. 2

8 “Sub-artezian quyuların və kəhrizlərin xərclər-fayda analizi” adlı hesabat 2025-ci ildə “Azərbaycan üçün su ilə bağlı iqlimə uyğunlaşmanın gücləndirilməsi məqsədilə 
kəhrizlərin bərpasının təşviqi” layihəsi çərçivəsində Caucasus Geo Survey tərəfindən hazırlanmışdır. Layihə Beynəlxalq Miqrasiya Təşkilatının (BMqT) Azərbaycan 
nümayəndəliyi və Azərbaycan Respublikasının Su Ehtiyatları Dövlət Agentliyi tərəfindən Sasakava Fondu tərəfindən maliyyələşdirilməklə həyata keçirilmişdir.

10
Həssas 
qruplar üçün 
əlçatanlıq

Bu meyar kəhrizin yerləşdiyi yaşayış məntəqəsinin ümumi 
əhalisi içərisində həssas qrupların payını ölçür. O, kəhrizin 
bərpasının sosial cəhətdən həssas və imkansız qruplara 
birbaşa və ya dolayısı ilə fayda verib-verməyəcəyini 
qiymətləndirir. Həssas əhali qruplarına — lakin bununla 
məhdudlaşmamaqla — uşaqlar və yeniyetmələr, qadınlar 
və qızlar, yaşlılar, əlilliyi olan şəxslər, miqrantlar, qaçqınlar 
və sığınacaq axtaranlar, məcburi köçkünlər (MK) və digər 
sosial cəhətdən kənarda qalan qruplar daxildir. Prioritet, 
suya bərabər çıxışı təşviq edən, su toplama işində genderə 
əsaslanan yükü azaldan və həssas qrupların dayanıqlığını 
gücləndirən layihələrə verilir.

Bələdiyyə qeydləri, Rayon 
İcra Hakimiyyətlərinin rəsmi 
statistika məlumatları, ayrı-
ayrı ev təsərrüfatları üzrə 
sorğular və Dövlət Statistika 
Komitəsinin hesabatları.

1

11

Yerlı 
idarəetmənin 
marağı və 
potensialı

Bu meyar yerli idarəetmə orqanlarının (bələdiyyələr, 
rayon icra hakimiyyətləri, ADSEA-nın yerli şöbələri) daha 
əvvəl kəhrizlərin bərpası və ya kənd su təsərrüfatının 
idarə edilməsi ilə bağlı fəaliyyətlərdə iştirak edib-
etmədiyini, həmçinin bu cür müdaxilələri dəstəkləmək, 
əlaqələndirmək və davam etdirmək üçün institusional 
potensiala malik olub-olmadıqlarını qiymətləndirir. Marağın 
mövcudluğu təkbaşına seçim üçün müəyyənedici amil 
olmasa da, yerli hakimiyyət orqanlarının əvvəlki iştirak 
təcrübəsi, texniki bilikləri və inzibati imkanları bərpa 
işlərinin uzunmüddətli uğuru və dayanıqlığına əhəmiyyətli 
dərəcədə təsir göstərə bilər.

Yerlı icra orqanları ilə 
keçirilmiş görüşlərin 
protokolları, rəsmi dəstək 
məktubları.

1.5

12 İcma marağı 
və potensialı

Bu meyar icma üzvlərinin kəhrizlərin bərpası və saxlanması 
fəaliyyətlərində iştirak etməyə nə dərəcədə hazır 
olduqlarını qiymətləndirir. Buna əməyə, materiallara və ya 
digər formada dəstəyə töhfə verməyə hazırlıq, həmçinin 
icma əsaslı su istifadəçi qruplarının yaradılması və ya 
möhkəmləndirilməsi daxildir. Dövlət qurumları üçün 
həlledici amil olmasa da, icmanın yüksək motivasiyası 
əməliyyat xərclərini azaldır, mülkiyyət hissini gücləndirir 
və investisiyanın dayanıqlılığını artırır. Bundan əlavə, 
meyar icmanın birgə infrastruktur layihələrində (məsələn, 
su istifadəçiləri assosiasiyaları – SİA-lar, kooperativ 
suvarma idarəçiliyi və ya əvvəlki kəhriz təmiri işləri) 
əvvəlki təcrübəsini də nəzərə alır. Belə təşəbbüsləri təşkil 
etmək, səfərbər etmək və davam etdirmək təcrübəsi 
olan icmaların bərpa olunmuş kəhrizlərin uzunmüddətli 
fəaliyyətini təmin etmək ehtimalı daha yüksəkdir.

İcma yığıncaqlarının 
protokolları, fokus qrup 
müzakirələrinin hesabatları 
və əvvəlki oxşar layihələrin 
qeydləri.

1

13 Kankan 
mövcudluğu

Kankanlar kəhrizlərin tikintisi və saxlanması üzrə 
ixtisaslaşmış biliklərə malik peşəkar yerli ustalardır. 
Onların rayonda mövcudluğu kəhrizlərin uğurlu bərpası 
və uzunmüddətli fəaliyyətinin təmin olunması üçün 
mühüm əhəmiyyət kəsb edir. Belə ixtisaslı mütəxəssislərin 
olmadığı hallarda bərpa prosesi daha baha başa gələ və 
ya az dayanıqlı ola bilər, çünki əlavə xarici texniki dəstəyə 
ehtiyac yaranır.

İcma yığıncaqlarının 
protokolları, İOM tərəfindən 
həyata keçirilmiş və ya 
dövlət tərəfindən idarə 
olunan əvvəlki bərpa 
layihələrində iştirak etmiş 
kankanların siyahısı.

1

14 Mədəni-tarixi 
əhəmiyyət

Bu meyar kəhrizin mədəni, simvolik və irsi əhəmiyyətini 
qiymətləndirir. Kəhrizin ənənə, ictimai kimlik və 
nəsillərarası bilik ötürülməsi mənbəyi kimi qeyri-maddi 
dəyərinə əlavə olaraq, onun rəsmi qurumlar tərəfindən 
tanınıb-tanınmaması da nəzərə alınır. Xüsusilə, kəhrizin 
yaxınlığında tarixi və ya mədəni abidələrin mövcudluğu, 
Mədəniyyət Nazirliyinin rəsmi siyahısına daxil edilməsi 
və ya yerli irsin bir hissəsi kimi tanınması kimi amillər 
qiymətləndirməyə daxildir. Belə kəhrizlərin bərpası 
həm praktik fayda verir, həm də maddi və qeyri-maddi 
mədəni irsi qoruyur, icma qürurunu gücləndirir və mədəni 
davamlılığa töhfə verir.

Mədəniyyət Nazirliyinin 
inventar siyahısı, 
bələdiyyələrin və Rayon İcra 
Hakimiyyətlərinin qeydləri, 
elmi və mətbuat məqalələri, 
icma yığıncaqlarının 
protokolları.

1

 				  

		  Cədvəl 6. Sosial-İqtisadi Meyarlar üzrə Qiymətləndirmə Cədvəli

Meyar Bal

# Başlıq 1 2 3 4 5

1 İçməli su 
tələbatı

0–60 000 
litrdən az/gün

60 000–120 
000 l/gün

120 000–180 
000 l/gün

180 000–240 
000 l/gün

240 000 litrdən 
çox/gün

2

İçməli su 
tələbatının 
ödənilmə 
səviyyəsi

<20%, kəhriz 
icmanın su 
tələbatına çox 
az töhfə verir

21–40%, kiçik 
töhfə; su 
əsasən digər 
mənbələrdən 
gəlir

41–60%, orta 
səviyyəli töhfə; 
alternativ 
mənbələrə 
asılılıq qismən 
azalır

61–80%, 
əhəmiyyətli 
töhfə; icmanın 
su tələbatını 
əsaslı şəkildə 
azaldır

>80%, kəhriz 
icmanın demək 
olar ki, bütün 
içməli su 
tələbatını ödəyir

3

Suvarma 
suyu 
tələbatının 
ödənilmə 
səviyyəsi

<10%, kəhriz 
suvarma 
tələbatına çox 
az təsir edir

10–25%, kiçik 
pay; tələbatın az 
hissəsi ödənilir

26–50%, orta 
səviyyəli pay; 
tələbatın bir 
hissəsi ödənilir

51–70%, 
əhəmiyyətli 
pay; suvarma 
tələbatının çoxu 
ödənilir

>70%, kəhriz 
icmanın 
suvarma 
tələbatını 
demək olar ki, 
tam qarşılayır

4

Suvarılan 
kənd 
təsərrüfatı 
sahəsi

<25 ha 25–50 ha 50–100 ha 100–200 ha >200 ha

5 İkincil 
faydalar

Heç bir əlavə 
fayda yoxdur; 
yalnız yerli 
icma üçün 
məhduddur

Kiçik faydalar; 
qonşu kəndlərə 
zəif təsir

Orta faydalar; 
müəyyən su 
stressini azaldır

Əhəmiyyətli 
faydalar; qonşu 
icmalarda su 
təminatını 
yaxşılaşdırır

Çox yüksək 
faydalar; regional 
su idarəçiliyinə 
və icmalararası 
əməkdaşlığa 
mühüm töhfə

6 İstifadə növü Yalnız suvarma – Suvarma və 
içməli su –

Suvarma, 
içməli su və 
heyvandarlıq 
üçün istifadə

7 Tarixi su sərfi <5 l/s, çox aşağı 5–10 l/s, aşağı 11–20 l/s, orta 21–30 l/s, yaxşı >30 l/s, çox 
yaxşı

8 Alternativ su 
mənbələri

Çoxlu etibarlı 
alternativlər 
mövcuddur

Bir neçə etibarlı 
alternativ

Bəzi 
alternativlər, 
lakin etibarsız

Az sayda, kifayət 
qədər olmayan 
alternativlər

Demək olar 
ki, heç bir 
alternativ 
yoxdur

9 Xalis cari 
dəyər (NPV) Mənfi – – – Müsbət

10
Həssas 
qruplar üçün 
əlçatanlıq

0–10% 11–25% 26–40% 41–55% 56–70%

11

Yerli 
idarəetmənin 
marağı və 
potensialı

Maraqsız və ya 
potensialsız; 
su idarəçiliyi 
layihələrində 
iştirak etməyib

Aşağı maraq 
və potensial; 
məhdud iştirak, 
zəif texniki baza

Orta maraq 
və potensial; 
bəzi təcrübə və 
minimal dəstək

Yüksək maraq 
və potensial; 
təcrübəli və 
koordinasiya 
qabiliyyətinə 
malik

Çox yüksək 
maraq və 
potensial; güclü 
institusional 
və texniki 
baza, əvvəlki 
layihələrdə 
aktiv iştirak; 
rəsmi dəstək 
məktubları 
mövcuddur

12 İcma marağı 
və potensialı

Passiv və 
ya əleyhinə 
münasibət

Çox zəif maraq; 
su idarəçiliyində 
iştirak etməyib

Orta səviyyə; 
fikirlər 
bölünmüş, 
məhdud iştirak

Güclü 
motivasiya 
və öhdəlik; 
müəyyən 
təcrübə var

Çox yüksək 
motivasiya; 
əvvəlki kəhriz 
layihələrində 
aktiv iştirak 
və kollektiv 
fəaliyyət 
təcrübəsi

13 Kankan 
mövcudluğu Mövcud deyil 1–2 kankan, zəif 

bacarıq

3–4 kankan, 
məhdud 
təcrübə

4 kankan, 
kifayət qədər 
təcrübə

5–6 kankan, 
yüksək ixtisaslı

14 Mədəni-tarixi 
əhəmiyyət

Heç bir mədəni-
tarixi əhəmiyyət 
daşımır

Minimal 
mədəni-tarixi 
əlaqə; zəif və 
dolayı bağlar

Bəzi mədəni-
tarixi əlaqələr 
mövcuddur 
(məsələn, yerli 
ənənələrlə 
bağlı), lakin 
sənədləşmə 
azdır

Regional və 
ya yerli irs 
siyahısına 
daxildir, icma 
tərəfindən 
tanınır

Milli irs 
siyahısına daxil 
edilmiş və ya 
tanınmış tarixi 
abidə ilə birbaşa 
əlaqəlidir; sübut 
olunmuş tarixi 
və mədəni 
dəyərə malikdir

				    Cədvəl 7. Texniki Meyarların Təsviri

# Meyar Təsvir Məlumat mənbəyi Ç

1 Cari su sərfi

Mənbədən çıxan suyun hazırkı axın sürətini (litr/
saniyə) ölçür. Bu göstərici kəhrizin cari su sərfi mövsümi 
dəyişkənlikləri nəzərə almaqla içməli və/və ya suvarma 
tələbatını ödəmək üçün yetərli olub-olmadığını 
qiymətləndirməyə kömək edir.

Yerində axın ölçmələri. 2

2 Suyun 
keyfiyyəti

Bu meyar yalnız qəbul edilmiş su keyfiyyəti standartları 
əsasında qiymətləndirilir. Qiymətləndirmə içməli və/və ya 
suvarma məqsədləri üçün suyun yararlılığını müəyyən edən 
rəsmi laboratoriya nəticələrinə əsaslanmalıdır.

Su nümunələrinin 
götürülməsi və ADSEA 
laboratoriyalarında sınaqlar.

2

3 Su anbarlarının 
mövcudluğu

Yaxınlıqdakı su anbarlarının mövcudluğunu və tutumunu 
qiymətləndirir. Mövsümi dəyişikliklər və ya fövqəladə 
hallarda kəhriz suyunu dəstəkləmək və ya tamamlayacaq 
potensialı nəzərə alır.

Sahə yoxlamaları, anbar 
xəritələri, ADSEA və 
Ekologiya və Təbii Sərvətlər 
Nazirliyinin məlumatları.

1

4 Qidalanma 
şəraiti

Kəhrizi qidalandıran su mənbələrini (məsələn, yeraltı 
su layları, yağıntılar, çaylar) və onların mövcud və 
proqnozlaşdırılan dayanıqlığını qiymətləndirir. Eyni 
zamanda bərpa zonasında ekoloji deqradasiya, tikinti və 
çirklənmə kimi maneələrin olub-olmamasını araşdırır.

Sahə müşahidələri, 
hidrogeoloji tədqiqatlar, 
yeraltı su monitorinqi, 
yağıntı qeydləri, geoloji 
xəritələr, peyk təsvirləri, GIS 
təhlili, yerli bələdiyyələrin 
torpaq istifadə planları.

2

5 Safety Risks

Kəhrizin dağılması, çirklənməsi və ya insan və ətraf mühit 
üçün təhlükə yaratma risklərini qiymətləndirir. Həm dərhal 
yaranan, həm də uzunmüddətli dayanıqlıq risklərini nəzərə 
alır.

Kəhriz tunelinin 
texniki baxışı, risk 
qiymətləndirmələri, hadisə 
qeydləri, vizual sahə 
müşahidələri.

1

6 Fəaliyyətsizlik 
müddəti

Kəhrizin nə qədər müddətdir fəaliyyətsiz olduğunu qeyd 
edir. Uzunmüddətli fəaliyyətsizlik (10–20 ildən çox) bərpa 
ehtiyacının yüksək və ya zədələrin bəzən geri dönməz 
olduğunu göstərə bilər.

ADSEA-nın tarixi hidroloji 
qeydləri, Ekologiya və 
Təbii Sərvətlər Nazirliyinin 
arxivləri, icma görüşlərinin 
protokolları, bələdiyyə 
arxivləri.

1

7
Kəhrizin 
struktur 
vəziyyəti

Kəhrizin ümumi fiziki vəziyyətini və bərpa perspektivlərini 
qiymətləndirir. Şaquli şaxtalar, tunellər, quyular və çıxışların 
bütövlüyünü araşdırır, onların sağlam, qismən zədələnmiş 
və ya çökmüş olmasını müəyyən edir. Bu, bərpa həcmini 
və xərclərini müəyyənləşdirmək üçün əsas meyardır. 
Həmçinin mühəndislik çətinlikləri, texniki mürəkkəblik və 
bərpanın uğurla başa çatma ehtimalı nəzərə alınır.

Hidrogeoloji, mühəndis-
geoloji və geomorfoloji 
müşahidələri, geodeziya 
ölçmələri. 

1

			   Cədvəl 8. Texniki Meyarlar üzrə Qiymətləndirmə Cədvəli

Meyar Bal

# Başlıq 1 2 3 4 5

1 Cari su sərfi <1 l/s, çox aşağı 1–4 l/s, aşağı 5–9 l/s, orta 9–14 l/s, yaxşı >15 l/s, çox 
yaxşı

2 Suyun 
keyfiyyəti

İstifadə üçün 
yararsız (nə 
içməli, nə 
suvarma üçün)

Yalnız suvarma 
üçün yararlıdır, 
içməli və ya 
heyvandarlıq 
üçün 
təhlükəlidir

Suvarma və 
heyvandarlıq 
üçün yararlıdır, 
bitkilər və 
heyvanlar üçün 
təhlükəsiz, lakin 
içməli su kimi 
yararsızdır

Qaynadıldıqdan 
və ya filtrdən 
keçirildikdən 
sonra içməli; 
istifadə üçün 
təmizlənmə 
tələb olunur

İçməli, 
təmizlənmə 
tələb etmir, 
birbaşa insan 
istehlakı üçün 
təhlükəsiz

3
Su 
anbarlarının 
mövcudluğu

Ətrafda heç 
bir su anbarı 
yoxdur

Uzaqda yerləşir 
(>5 km)

Orta məsafədə 
(2–5 km)

Yaxınlıqda 
yerləşir (<2 km)

Bitişik su anbarı 
mövcuddur

4 Qidalanma 
şəraiti

Davamlı bərpa 
yoxdur, zona 
ciddi şəkildə 
deqradasiyaya 
uğrayıb (tikinti, 
çirklənmə 
və tıxanma 
nəticəsində)

Zəif və ya 
mövsümi 
bərpa, güclü 
deqradasiya 
və maneələrlə 
müşayiət olunur

Orta bərpa 
səviyyəsi, 
uzunmüddətli 
dayanıqlıq 
qeyri-müəyyən, 
qismən maneəli 
zona

Etibarlı bərpa, 
cüzi risklərlə, 
əsasən sağlam 
zona

Güclü və 
davamlı bərpa 
(yeraltı lay və 
ya çay mənbəli), 
yaxşı qorunmuş 
təbii zona

5 Təhlükəsizlik 
riskləri

Yüksək dağılma 
və ya çirklənmə 
riski

Əhəmiyyətli 
təhlükə amilləri 
mövcuddur

Bəzi risklər 
var, lakin 
idarəolunandır

Aşağı risk, 
əsasən 
təhlükəsiz

Tam təhlükəsiz, 
heç bir risk 
aşkar edilməyib

6 Fəaliyyətsizlik 
müddəti >20 il 11–20 il 6–10 il 1–5 il Qismən aktiv

7
Kəhrizin 
struktur 
vəziyyəti

Tənəzzül etmiş 
vəziyyətdə, 
genişmiqyaslı 
bərpa tələb 
olunur

Zəif vəziyyətdə, 
əsaslı bərpa 
lazımdır

Orta 
vəziyyətdə, 
tunel qismən 
zədələnib

Qənaətbəxş 
vəziyyətdə, kiçik 
təmir tələb 
olunur

Yaxşı 
vəziyyətdə, 
demək olar ki, 
bütöv, minimal 
təmir tələb 
olunur

Yuxarıda təsvir edilən metodologiyaya əsaslanaraq, Qazax-Tovuz iqtisadi rayonuna daxil olan Ağstafa 
rayonunun Girili kəndində yerləşən Girili kəhrizi nümunə kimi qiymətləndirilmişdir. Əldə olunan 
nəticələr aşağıda təqdim olunur. Ümumi nəticələr sosial-iqtisadi və texniki meyarlar üzrə hesablanmış 
ballar və onlara verilmiş çəki əmsalları əsasında müəyyən edilmişdir.

			   Cədvəl 9. Sosial-iqtisadi Meyarlar üzrə Qiymətləndirmə

Meyar Bal Çəki Cəmi

1. İçməli su tələbatı 5 2 10

2. İçməli su tələbatının ödənilmə səviyyəsi 5 2 10

3. Suvarma suyu tələbatının ödənilmə səviyyəsi 5 1.5 7.5

4. Suvarılan kənd təsərrüfatı sahəsi 3 1 3

5. İkincil faydalar 4 1.5 6

6. İstifadə növü 5 1.5 7.5

7. Tarixi su sərfi 5 1.5 7.5

8. Alternativ su mənbələri 4 1.5 6

9. Xalis cari dəyər (NPV) 5 2 10

10. Həssas qruplar üçün əlçatanlıq 4 1 4

11.Yerli idarəetmənin marağı və potensialı 5 1.5 7.5

12. İcma marağı və potensialı 5 1 5

13. Kankan mövcudluğu 1 1 1

14. Mədəni-tarixi əhəmiyyət 3 1 3

CƏMİ 88

Mövcud məlumatlara əsasən, kəndin ümumi əhalisi 4 472 nəfər təşkil edir, gündəlik içməli su tələbatı 
isə təxminən 540 000 litr hesablanır. Buna əsasən, “İçməli Su Tələbatı” meyarı üzrə 5 bal verilib. 
ADSEA-nın tarixi məlumatlarına görə, kəhrizin orta axın gücü saniyədə 60 litr təşkil edir ki, bu da 
gündə 5 milyon litrdən çox suya bərabərdir və kəndin gündəlik içməli su tələbatını xeyli dərəcədə 
üstələyir. Buna görə “İçməli Su Tələbatının Ödənilməsi Səviyyəsi” meyarına da 5 bal verilib. 

Suvarma ilə bağlı olaraq, ümumi kənd təsərrüfatı sahəsi 62,5 hektar təşkil edir və kəhriz bu tələbatı 
tam qarşılaya bilir. Buna əsasən, “Suvarma Suyu Tələbatının Ödənilməsi Səviyyəsi” meyarı üzrə 5 bal, 
“Suvarılan Torpaq Sahəsi” meyarı üzrə isə 3 bal təyin olunub.

“İkincil Faydalar” meyarı üzrə 4 bal verilib, çünki kəhrizin bərpası və istifadəsi artezian yeraltı su 
mənbələrindən asılılığı əhəmiyyətli dərəcədə azaldır. Bu, yeraltı suların həddindən artıq istismarını 
azaldır, su ehtiyatlarına düşən təzyiqi yumşaldır və nasos avadanlıqlarına olan ehtiyacı aradan qaldırır. 
Nəticədə, enerji sərfiyyatı minimuma endirilir, istismar xərcləri azalır və ekoloji təsir zəifləyir. Bundan 
əlavə, artıq suyun mövcudluğu qonşu kənd təsərrüfatı sahələrinin suvarılması imkanlarını artırır, 
regional su paylaşımı təcrübələrini dəstəkləyir və qonşu icmalar üçün su təhlükəsizliyini gücləndirir. 

“İstifadə Növü” meyarı üzrə 5 bal verilib, çünki kənddəki kəhriz suyu çoxfunksiyalı şəkildə həm suvarma, 
həm məişət içməli suyu, həm də heyvandarlıq məqsədləri üçün istifadə olunur. Bu, kəhrizin kənd 
təsərrüfatı istehsalının, ev təsərrüfatlarının su təminatının və heyvandarlıq fəaliyyətlərinin davamlılığında 
əsas rol oynadığını göstərir.

“Tarixi Su sərfi” meyarı üzrə 5 bal verilib. Yuxarıda qeyd edildiyi kimi, kəhrizin orta potensial axını 
saniyədə təxminən 60 litr təşkil edir ki, bu da uzunmüddətli dövrdə yüksək və dayanıqlı su çıxışını göstərir.

“Alternativ Su Mənbələri” meyarı üzrə 5 bal verilib, çünki yerli sakinlərlə aparılan müzakirələr kənddə 
etibarlı alternativ su mənbələrinin tamamilə mövcud olmadığını göstərib.

“Xalis Cari Dəyər (NPV)” meyarı üzrə 5 bal verilib, çünki “xərc-fayda” analizi Qazax–Tovuz iqtisadi 
rayonunda müsbət xalis dəyər göstərmişdir. Bu isə layihənin maliyyə baxımından dayanıqlı və 
uzunmüddətli iqtisadi cəhətdən səmərəli olduğunu təsdiqləyir.

“Həssas Qruplar üçün əlçatanlıq” meyarı üzrə 4 bal verilib. Sosial qiymətləndirmələrə əsasən, kənd 
əhalisinin yarıdan çoxu qadınlardan, əhəmiyyətli hissəsi isə yaşlı sakinlər və uşaqlardan ibarətdir. Bu 
demoqrafik göstəricilər nəzərə alınmaqla, kəhrizin bərpası nəticəsində bu həssas qrupların suya 
bərabər çıxışının təmin edilməsi mühüm əhəmiyyət kəsb edir.

“Yerində İdarəetmə Orqanlarının Marağı və Potensialı” və “İcma Marağı və Potensialı” meyarları üzrə 
hər biri 5 bal alıb. Yerli ADSEA ofisində keçirilən görüşlər, həmçinin bələdiyyə və İcra Hakimiyyəti 
nümayəndələri ilə keçirilmiş fokus qrup müzakirələri kəhrizlərin bərpasına tam dəstək göstərildiyini 
sübut edib. Bundan əlavə, kənddəki digər sistemlərin də əvvəllər bərpa edilməsi faktı yerli idarəetmənin 
bu sahədə institusional məlumatlılıq və texniki təcrübəyə malik olduğunu göstərir. Eyni zamanda, icma 
üzvləri bərpa işlərində fəal iştirak etmək və davam etdirmək istəyini ifadə ediblər ki, bu da onların 
yüksək motivasiyasını və yerli səviyyədə potensialını nümayiş etdirir.

“Kankan Mövcudluğu” meyarı üzrə 1 bal verilib. Səfərlər və icma ilə aparılan məsləhətləşmələr göstərib 
ki, hazırda kənddə və ya rayonda fəal kankanlar mövcud deyil. Bununla belə, BMqT-ın təlim qeydlərinə 
əsasən, 2018–2024-cü illər ərzində Tovuz və Qazax rayonlarından 21 kankan təlim proqramlarında 

iştirak edib, bu da bilik və təcrübə mübadiləsi üçün potensial imkanlar yaradır.

“Mədəni-Tarixi Əhəmiyyət” meyarı üzrə 3 bal verilib. Baxmayaraq ki, kəhriz Mədəniyyət Nazirliyi 
tərəfindən rəsmi qeydiyyata alınmayıb, kəndin bu su sistemi ilə tarixi və ənənəvi bağlılığı mövcuddur. 
Şifahi rəvayətlər və yerli adətlər kəhrizin icmanın mədəni yaddaşında və ənənəvi təcrübəsində dərin iz 
buraxdığını göstərir.

Sosial-iqtisadi meyarlar üzrə aparılmış qiymətləndirməyə əsasən, Ağstafa rayonunun Girili kəndində 
yerləşən Girili kəhrizi ümumilikdə 88 bal toplamışdır. Buna görə, bu kəhriz yüksək prioritetli hesab 
edilir və son seçimin aparılması üçün texniki qiymətləndirmə mərhələsinə daxil edilib.v

			   Cədvəl 10. Texniki Meyarlar üzrə Qiymətləndirmə

Meyar Bal Çəki Cəmi

1. Cari su sərfi 5 2 10

2. Su keyfiyyəti 4 2 8

3. Su anbarlarının mövcudluğu 1 1 1

4. Qidalanma şəraiti 5 2 10

5. Təhlükəsizlik riskləri 4 1 4

6.Fəaliyyətsizlik müddəti 5 1 5

7. Struktur vəziyyəti 4 1 4

CƏMİ 42

Sahə tədqiqatı zamanı kəhrizin təxminən saniyədə 15 litr su sərfinə malik olduğu müşahidə olunmuşdur. 
Bu səviyyədə axın suvarma, içməli su və heyvandarlıq kimi çoxsaylı məqsədləri dəstəkləyə biləcək 
etibarlı baza təminatı göstərir və davamlı fəaliyyət üçün möhkəm əsas yaradır. Buna görə “Cari Su 
sərfi” meyarı üzrə 5 bal verilib.

“Su Keyfiyyəti” meyarı üzrə 4 bal təyin olunub, çünki sahə səfəri zamanı rəsmi laborator analizlər 
aparılmamışdır. Lakin icma ilə aparılan məsləhətləşmələr zamanı məlum olub ki, su ənənəvi olaraq 
qaynadılaraq içilir. Sakinlər bildirmişlər ki, təhlükəsiz istifadənin təmin edilməsi üçün minimal ilkin 
təmizləmə və ya filtrasiya tələb oluna bilər.

“Su Anbarları” meyarı üzrə 1 bal verilib, çünki kəhrizin yaxınlığında əhəmiyyətli su anbarı, saxlama 
qurğusu və ya su toplama sistemi aşkar edilməmişdir. Bu, böyük həcmli su ehtiyatının yaradılmasını 
məhdudlaşdırır və kəhrizin təbii axınından asılılığı artırır.

Kəhrizin su mənbəyi güclü və davamlı qidalanma nümayiş etdirir. Qidalanma zonası təbiidir, yaxşı 
qorunmuşdur və tam sağlam vəziyyətdədir, bu da yeraltı su sisteminin yüksək dayanıqlığını və insan 
təsirinin minimum səviyyədə olduğunu göstərir. Buna görə “Qidalanma Şəraiti” meyarı üzrə 5 bal 
verilib. Bu, düzgün idarəetmə şəraitində kəhrizin uzunmüddətli davamlılığını təmin edir.

“Təhlükəsizlik Riskləri” meyarı üzrə 4 bal müəyyən edilib, çünki yerli idarəetmə orqanları kəhrizin əksər 
struktur elementlərinin əvvəlki bərpa işlərindən sonra yaxşı vəziyyətdə qaldığını bildirmişlər. Yalnız bir 
neçə quyu xırda təmirə ehtiyac duyur, bu da sistemin ümumilikdə təhlükəsiz olduğunu göstərir və orta 
səviyyədə texniki qulluqla davamlı istifadəyə imkan yaradır.

“Fəaliyyətsizlik Müddəti” meyarı üzrə 5 bal verilib, çünki kəhriz hazırda aktivdir və tam fəaliyyət göstərir. 
Davamlı istismar həm icma asılılığını, həm də sistemin funksionallığını qoruyur və uzunmüddətli 
baxımsızlıqdan doğan riskləri azaldır.

“Struktur Vəziyyəti” meyarı üzrə 4 bal təyin edilib, çünki ekspertlərin qənaətinə görə, kəhriz 
qənaətbəxş vəziyyətdədir və yalnız kiçik texniki təmir işlərinə ehtiyac vardır. Vaxtında müdaxilə 
sistemin deqradasiyasının qarşısını almaq və funksionallığını qorumaq üçün mühümdür.

Nəticə etibarilə, Girili kəhrizi texniki qiymətləndirmə nəticəsində 50 mümkün baldan 42 bal toplayaraq 
“çox yüksək prioritet” kateqoriyasına daxil olmuşdur. Etibarlı su sərfi, güclü qidalanma və ümumi 
struktur bütövlüyü kəhrizin bərpasının çox səmərəli və davamlı nəticələr verəcəyini, su təchizatı 
sisteminin dayanıqlığını və etibarlılığını təmin edəcəyini göstərir.

Bundan əlavə, 44 kəhriz üzrə sosial-iqtisadi qiymətləndirmə nümunə kimi aparılmış və gələcəkdə dövlət 
qurumları və beynəlxalq tərəfdaşların bərpa üçün kəhrizlərin ilkin siyahıya alınması prosesinə dəstək 
məqsədilə Əlavə 2-də təqdim edilmişdir.

7 	 Conclusion and recommendations 

7 	 Conclusion and recommendations 

The comprehensive assessment presented in this report underscores the critical importance of kahriz 
systems for Azerbaijan’s rural water security, agricultural productivity and cultural heritage. Despite 
their historical significance and proven resilience, kahrizes have faced significant decline since the 
second half of the twentieth century due to the widespread adoption of energy-intensive alternatives 
and insufficient maintenance, resulting in infrastructure degradation. This has contributed to increased 
water insecurity, higher water costs and ecological risks for many rural communities.

The kahriz selection methodology developed in this study offers a robust, transparent and 
participatory approach for prioritizing kahriz rehabilitation. The two-stage selection process, 
namely initial socioeconomic screening followed by technical evaluation, enables efficient allocation 
of resources and maximizes the impact of rehabilitation efforts. By incorporating environmental, 
technical and social indicators, including gender-responsive dimensions, the framework ensures that 
the rehabilitation of kahriz systems is both technically sound and socially inclusive. 

In doing so, this initiative contributes to the attainment of Azerbaijan’s long-term water security 
goals and supports the implementation of the National Strategy’s priorities over 2024–2027. It also 
provides a replicable model that can be adopted by government agencies, development partners and 
local authorities to ensure that the restoration of kahriz systems is undertaken in a strategic, efficient 
and equitable manner.

Key recommendations include determining “kahrizes” in national legal frameworks; utilizing the 
suggested methodology or its adaptation according to local needs for selection of kahrizes for 
rehabilitation; strengthening community-based governance; developing sustainable financing 
mechanisms that combine government support, donor funding and user-based contributions; and 
integrating modern monitoring tools, such as GIS and remote sensing. These measures will not only 
enhance the effectiveness of kahriz rehabilitation, but also contribute to broader goals of climate 
adaptation, rural revitalization and the preservation of indigenous knowledge.

KOICA tərəfindən maliyyələşdirilmiş “Azərbaycanda kəhriz su sistemlərinin bərpası vasitəsilə 
məcburi köçkünlərin məskunlaşdığı ərazilərdə kənd yerlərinin kompleks inkişafı” layihəsi 
çərçivəsində Goranboy rayonunun Qaradağlı kəndinin “Karvansara” kəhrizində bərpa işləri 
aparılır. ©️ BMqT 2023

      Nəticə və Tövsiyələr 

Bu hesabatda təqdim olunan hərtərəfli qiymətləndirmə Azərbaycanın kənd yerlərində su təhlükəsizliyinin, 
kənd təsərrüfatı məhsuldarlığının və mədəni irsin qorunmasının təmin edilməsində kəhriz sistemlərinin 
həlledici rolunu bir daha vurğulayır. Tarixi əhəmiyyətinə və sübut olunmuş dayanıqlığına baxmayaraq, 
kəhrizlər XX əsrin ikinci yarısından etibarən enerji tutumlu alternativlərin geniş tətbiqi və qeyri-kafi 
texniki xidmət səbəbindən tənəzzülə uğramış, nəticədə infrastrukturun köhnəlməsi, su təhlükəsizliyinin 
azalması, su dəyərinin artması və ekoloji risklərin yüksəlməsi müşahidə edilmişdir.

Bu tədqiqat çərçivəsində hazırlanmış kəhrizlərin seçimi metodologiyası kəhrizlərin bərpası üçün 
prioritetlərin müəyyən edilməsində etibarlı, şəffaf və iştirakçı yanaşmanı təmin edir. İki mərhələli seçim 
prosesi, ilkin sosial-iqtisadi qiymətləndirmə və sonrakı texniki qiymətləndirmə, resursların səmərəli 
bölüşdürülməsinə və bərpa tədbirlərinin maksimal effektinə imkan yaradır. Ekoloji, texniki və sosial 
göstəricilərin, o cümlədən gender-həssas komponentlərin inteqrasiyası sayəsində bu çərçivə kəhrizlərin 
bərpasını həm texniki cəhətdən əsaslandırılmış, həm də sosial baxımdan inklüziv edir.

Bu yanaşma Azərbaycanın uzunmüddətli su təhlükəsizliyi məqsədlərinə nail olunmasına, eləcə də 
2024–2027-ci illər üzrə “Su Ehtiyatlarından Səmərəli İstifadə üzrə Milli Strategiya”nın prioritetlərinin 
icrasına mühüm töhfə verir. Həmçinin bu model hökumət qurumları, inkişaf tərəfdaşları və yerli icra 
orqanları üçün təkrarlana bilən və tətbiq oluna bilən bir alət təqdim edir ki, kəhrizlərin bərpası strateji, 
səmərəli və ədalətli şəkildə həyata keçirilsin.

Əsas tövsiyələrə kəhrizlərin milli hüquqi çərçivələrdə müəyyənləşdirilməsi və onların hüquqi statusunun 
tanınması; bu metodologiyanın və ya yerli şəraitə uyğunlaşdırılmış versiyasının kəhrizlərin bərpası 
üçün seçim prosesində tətbiqi; icma əsaslı idarəetmə mexanizmlərinin gücləndirilməsi və su istifadəçi 
birliklərinin rolu üçün institusional dəstəyin artırılması; hökumət dəstəyi, donor maliyyələşməsi və 
istifadəçi töhfələrinin birləşdirildiyi dayanıqlı maliyyələşmə mexanizmlərinin yaradılması; coğrafi 
informasiya sistemləri (GIS) və uzaqdan zondlama kimi müasir monitorinq vasitələrinin inteqrasiyası. 
Bu tədbirlər yalnız kəhrizlərin bərpasının səmərəliliyini artırmayacaq, həm də iqlim dəyişikliklərinə 
adaptasiya, kəndlərin dirçəldilməsi və yerli bilik və ənənələrin qorunması üzrə geniş məqsədlərə töhfə 
verəcəkdir.

Əlavə 1 - Fokus Qrupunun Xülasə Hesabatı 

Bu hesabat bölməsi seçilmiş kənd yaşayış məntəqələrində yerli bələdiyyələrin, su idarəçiliyi üzrə dövlət 
qurumlarının və icma üzvlərinin nümayəndələri ilə keçirilmiş fokus qrup müzakirələrinin nəticələrini 
təqdim edir. Görüşlərin əsas məqsədi kənd yerlərində ənənəvi yeraltı su təminatı infrastrukturu olan 
kəhriz sistemlərinin mövcud vəziyyətini və rolunu qiymətləndirmək, eyni zamanda suyun əlçatanlığı ilə 
bağlı ictimai baxışları artan əhali, ekoloji təzyiqlər (xüsusilə quraqlıq) və infrastrukturun köhnəlməsi 
fonunda öyrənmək olmuşdur. 

Tarixən su çatışmazlığı olan kənd ərazilərində yaşayışın əsas dayaqlarından biri olmuş kəhriz sistemləri 
bu gün artıq çox hallarda mexanikləşdirilmiş alternativlər yani artezian quyuları ilə əvəzlənmişdir. Lakin 
enerji qıtlığı, su nasoslarının artan istismar xərcləri və ekoloji tənəzzül kimi çağırışlar fonunda icmalar 
arasında ənənəvi üsulların bərpasına və onların dayanıqlı su idarəçiliyi strategiyalarına inteqrasiyasına 
maraq yenidən artmaqdadır.

İştirakçılar yekdilliklə bildirmişlər ki, kəhrizlər hələ də müəyyən məhdud istifadə olunsa da, onların 
əhəmiyyəti illər ərzində əhəmiyyətli dərəcədə azalıb. Əvvəlki onilliklərdə, xüsusilə sovet dövründə, 
kəhriz sistemləri həm məişət, həm də kənd təsərrüfatı məqsədləri üçün əsas və ən etibarlı su mənbəyi 
rolunu oynamışdır. Bu sistemlər elektrik enerjisi və mexaniki nasoslar olmadan fasiləsiz fəaliyyət 
göstərmiş, və yerli əhali tərəfindən etibarlılığı və qənaətcilliyi ilə yüksək qiymətləndirilmişdir.

Hazırda isə yalnız məhdud sayda ev təsərrüfatları kəhriz suyundan birbaşa istifadə edir. Artezian 
quyularına keçid təkcə texnoloji dəyişikliklərlə deyil, həm də kəhrizlərin fiziki aşınması və texniki 
baxımsızlığı ilə əlaqələndirilir. Bununla belə, əhali arasında kəhrizlərin keçmiş etibarlılığına, ekoloji 
təmizliyinə və aşağı xərcli istifadəsinə dair həm nostalji, həm də praktiki dəyərləndirmə qalmaqdadır.

Fokus qrup müzakirələrində ev təsərrüfatları arasında suya çıxışda fərqlər aydın şəkildə müşahidə 
olunmuşdur. Bəzi ailələr hələ də kəhrizlərin qalıq axınlarından istifadə edir, lakin çoxu artıq artezian 
quyularına, suvarma kanallarına və ya su daşıyan maşınlara möhtacdır. Bu asılılıq, əsasən, kəhriz 
sistemlərinin mövcud vəziyyətindən - tünellərin tutulması, çökməsi və təhlükəli olması ilə bağlıdır. 
Etibarlı su mənbəyi olmayan ərazilərdə ailələr suyu pulla almağa məcbur qalır, bu isə həm maliyyə yükü 
yaradır, həm də praktiki çətinliklərə səbəb olur.

İştirakçılar qeyd etmişlər ki, getdikcə daha çox kənd sakini təbii su mənbələrinə birbaşa çıxışdan məhrum 
olur. Bunun əsas səbəbləri kimi fəaliyyətdə olan mənbələrdən məsafənin uzaqlığı, artezian nasoslarının 

tez-tez sıradan çıxması və yerli səviyyədə desentralizasiya olunmuş su sistemlərinə investisiyanın azlığı 
göstərilmişdir.

Tarixən kəhrizlər dayanıqlı, ağırlıq qüvvəsinə əsaslanan və təbii su sərfi təmin edən sistemlər kimi 
qəbul olunmuşdur. İcma nümayəndələri kəhriz sularının keyfiyyətcə üstün olduğunu, fasiləsiz və enerji 
sərfiyyatı olmadan təmin edilən suyun həm məişət, həm də kənd təsərrüfatı üçün münasib olduğunu 
vurğulamışlar. Bildirilmişdir ki, son 20–30 ildə artezian quyularının geniş yayılması yeraltı suların 
tükənməsinə, nəticə etibarilə kəhrizlərin suvermə səviyyəsinin azalmasına gətirib çıxarmışdır.

Su çıxarma üsulları arasında yaranmış bu rəqabət və yeraltı suların koordinasiyalı idarə edilməsinin 
olmaması kəhrizlərin tədricən sıradan çıxmasına səbəb olmuşdur. Fokus qrup iştirakçıları bu hidroloji 
tarazlığın pozulmasını dayanıqsız inkişaf siyasətləri və yeraltı su sistemlərinin qarşılıqlı asılılığına dair 
ictimai məlumatlılığın zəifliyi ilə əlaqələndirmişlər.

Artan əhali sıxlığı və daha tez-tez baş verən quraqlıqlar fonunda etibarlı və münasib qiymətli suya 
çıxış getdikcə çətinləşir. İştirakçılar xüsusilə yay aylarında icma ehtiyaclarını ödəməkdə çətinlik 
çəkmələrindən narahatlıqlarını ifadə etmişlər. Suya tələbat artdıqca artezian sistemlərinə düşən yük də 
artır - nasoslar tez-tez qızır, transformatorlar sıradan çıxır, elektrik enerjisi kəsilir və nəticədə ailələr 
ən vacib dövrlərdə susuz qalır.

Bu vəziyyət kənd yerlərində enerji asılı təkmənbəli sistemlərin nə dərəcədə həssas olduğunu göstərir 
və mövcud su infrastrukturunun iqlim dəyişikliyi və kənd əhalisinin artımı fonunda dayanıqlığı barədə 
ciddi suallar yaradır.

Müzakirələr həmçinin kəhrizlərin ekoloji dəyərinə və onların baxımsız qalmasından irəli gələn risklərə 
də toxunmuşdur. Qeyd olunmuşdur ki, bir çox kəhriz tünelləri çökmüş, quyu ağızları qorunmasız 
vəziyyətdə qalmışdır. Bu, fiziki qəzalar, çirklənmə və ekoloji zədələnmə riskini artırır. Daimi texniki 
xidmət olmadan kəhrizlər su vasitəsilə yayılan xəstəliklərin və ya heyvanların daxil olması kimi sanitar 
təhlükələrə səbəb ola bilər.

Bununla belə, iştirakçılar bərpa olunmuş kəhrizlərin ekoloji üstünlüklərini xüsusi vurğulamışlar: onlar 
fosil enerjiyə ehtiyac duymur, yeraltı suların həddindən artıq çıxarılmasını azaldır və suya bərabər 
çıxışı təmin edir. Artezian sistemləri ilə müqayisədə kəhrizlər torpaq şoranlaşması və həddindən artıq 
suvarma risklərini də azaldır.

Bütün maraqlı tərəflər yekdilliklə bildirmişlər ki, kəhrizlərin bərpası və davamlı saxlanılması yerli su 
təminatının dayanıqlığına və davamlı inkişafına mühüm töhfə verəcəkdir. Əsas ehtiyaclar və tövsiyələr 
aşağıdakılar kimi müəyyən edilmişdir:

	 • Çökmüş tünellərin, filtrasiya zonalarının və su qəbul mənbələrinin texniki bərpası;

	 • Tikinti və istismar üçün dövlət və ya inkişaf proqramları tərəfindən maliyyə dəstəyi;

	 • Kənd təsərrüfatı və tikinti işləri zamanı kəhriz xəttlərinin zəbt və ya dağıntılardan hüquqi 
müdafiəsi;

	 • İstifadəni və baxımı tənzimləmək üçün yerli icma əsaslı idarəetmə strukturlarının (məsələn, 
Su İstifadəçiləri Assosiasiyalarının) yaradılması;

	 • Gənc nəsillər üçün təlim və məlumatlandırma proqramları da daxil olmaqla, kəhrizlərin yerli 
su planlaşdırmasına inteqrasiyası.

İştirakçılar qeyd etmişlər ki, artezian quyularına nisbətən kəhrizlər daha sərfəlidir, ekoloji cəhətdən 
təmiz və sosial cəhətdən daha inklüzivdir. Artezian quyularının yüksək istismar xərcləri, daimi elektrik 
asılılığı və tez-tez nasazlıqları fonunda, kəhriz sistemləri daha davamlı və qənaətcil alternativ kimi 
qiymətləndirilmişdir. Bir çoxları bu ənənəvi sistemlərə dövlət səviyyəsində yenidən diqqətin artırılmasını, 
müasir su infrastrukturunun tamamlayıcısı kimi vacib saymışdır.

Fokus qrup müzakirələri göstərmişdir ki, baxımsızlıq və deqradasiyaya baxmayaraq, kəhrizlər hələ də 
kənd icmaları arasında həm mədəni irs, həm də praktik, aşağı xərcli su həlli kimi böyük dəstəyə malikdir. 
Azərbaycan su qıtlığı, infrastrukturun köhnəlməsi və kənd inkişafı ilə bağlı çağırışlarla üzləşməyə davam 
etdikcə, kəhriz kimi ənənəvi sistemlərin rolunu yenidən qiymətləndirmək üçün təcili imkan yaranır.

Bu sistemlərin bərpası yalnız maliyyə sərmayəsi deyil, həm də institusional dəstək, hüquqi tanınma və 
icma iştirakı tələb edir. Düzgün idarə olunduğu təqdirdə, kəhrizlər Azərbaycanın kənd ərazilərində su 
təhlükəsizliyinin gücləndirilməsində, təbii ehtiyatlardan dayanıqlı istifadənin təşviqində və qeyri-maddi 
mədəni irsin qorunmasında mühüm rol oynaya bilər.

			 

			 



			   Əlavə 2 - Seçilmiş Kəhrizlərin Sosial-İqtisadi Qiymətləndirilməsi

1 Girili Girili Ağstafa
Qazax-
Tovuz 5 5 5 3 4 5 5 4 5 4 5 5 1 3 88

2 Aşağı 
Göyçəli

Aşağı 
Göyçəli

Ağstafa
Qazax-
Tovuz 5 5 4 4 4 5 4 4 5 4 5 5 1 3 86

3 Həsənsu Həsənsu Ağstafa
Qazax-
Tovuz 5 5 5 2 4 5 3 4 5 4 5 4 1 3 83

4 Kend 
kəhriz

Səməd 
Vurğun

Ağstafa
Qazax-
Tovuz 5 1 5 4 3 5 1 4 5 4 5 5 1 3 73.5

5 Eynəli Eynəli Ağstafa
Qazax-
Tovuz 5 3 5 3 3 5 5 4 5 4 5 5 1 3 82.5

6 Xətai Xətai Ağstafa
Qazax-
Tovuz 5 3 1 1 3 5 2 3 5 4 5 5 1 3 68.5

7 Şəmkir-1
Teze 
kend

Şəmkir
Qazax-
Tovuz 5 3 1 1 3 3 2 3 5 4 5 4 1 3 64.5

8 Şəmkir-2
Teze 
kend

Şəmkir
Qazax-
Tovuz 5 3 1 1 3 3 2 3 5 4 5 4 1 3 64.5

9 Çinarlı-1 Çinarlı Şəmkir
Qazax-
Tovuz 5 3 1 1 3 3 5 3 5 4 5 4 1 3 69

10 Orta 
kəhriz İrmaşlı Şəmkir

Qazax-
Tovuz 5 3 1 1 3 3 5 3 5 4 5 4 1 3 69

11 Voenni kəhriz
Şəmkir 
şəhəri

Şəmkir
Qazax-
Tovuz 5 3 1 1 3 3 2 3 5 4 5 4 1 3 64.5

12 İsmayıl Kəhriz 
(Heykel)

Şəmkir 
şəhəri

Şəmkir
Qazax-
Tovuz 5 3 1 1 3 3 3 3 5 4 5 4 1 3 66

13 Sərxanlı Sərxanlı 
(Səmkir)

Şəmkir
Qazax-
Tovuz 5 3 1 1 3 3 1 3 5 4 5 4 1 3 63

14 Yeni 
həyat

Yeni 
həyat

Şəmkir
Qazax-
Tovuz 5 3 1 1 3 3 2 3 5 4 5 4 1 3 64.5

15 Qurdlar Aşağı 
Quşçu Tovuz Qazax-

Tovuz 5 3 3 3 3 2 1 3 5 4 5 4 5 3 70.5

16 Dövşənli
Aşağı 
Quşçu Tovuz Qazax-

Tovuz 5 3 4 4 3 2 3 3 5 4 5 4 5 3 76

17 Məhəmməd 
ağa

Aşağı 
Quşçu Tovuz Qazax-

Tovuz 5 3 5 5 3 2 1 3 5 4 5 4 5 3 75.5

18 Əlibəyli Əlibəyli Tovuz Qazax 
-Tovuz 5 3 1 1 3 2 3 3 5 4 5 4 5 3 68.5

19 Məncur Göygöl Goygol Gəncə- 
Daşkəsən 5 3 3 3 3 2 2 3 5 4 5 4 5 3 68

20 Huner Kələxan Lerik Lənkəran-
Astara 1 3 1 1 3 2 2 3 5 4 5 4 5 3 55

21 Lətif Kələxan Lerik Lənkəran-
Astara 1 3 1 1 3 2 2 3 5 4 5 4 1 3 55

22 Xanməm-
mədi Kələxan Lerik Lənkəran-

Astara 1 3 1 1 3 2 2 3 5 4 5 4 1 3 55

23 Kend 
kəhriz -1

Ayaq 
Gervend

Ağdam Qarabağ 2 3 1 1 3 3 5 3 5 4 5 4 1 3 70

24 Kend 
kəhriz -2

Ayaq 
Gervend

Ağdam Qarabağ 2 3 1 1 3 3 5 3 5 4 5 4 1 3 70

25 Kend 
kəhriz - 3

Ayaq 
Gervend

Ağdam Qarabağ 2 5 1 1 3 3 5 3 5 4 5 4 4 3 70

26 –Molla 
Məmməd

Baş 
Qərvənd

Ağdam Qarabağ 5 5 1 1 3 3 5 3 5 4 5 4 4 3 76

27 –Qoca Baş 
Qərvənd

Ağdam Qarabağ 5 5 1 1 3 3 5 3 5 4 5 4 4 3 76

28 İşıqlı kəhriz İşıqlı Füzuli Qarabağ 4 5 2 2 3 3 2 3 5 4 5 4 4 3 65

29 Qarğabazar 
kəhriz - 1

Qarğabazar Füzuli Qarabağ 2 5 2 2 3 3 1 3 5 4 5 4 4 3 63.5

30 Qarğabazar 
kəhriz - 2 Qarğabazar Füzuli Qarabağ 2 3 2 2 3 3 1 3 5 4 5 4 1 3 63.5

31 Böyük 
kəhriz

Yalpirəh-
mədli Füzuli Qarabağ 1 5 2 2 3 3 2 3 5 4 5 4 1 3 63

32 Bala 
kəhriz

Yalpirəh-
mədli Füzuli Qarabağ 1 5 2 2 3 3 1 3 5 4 5 4 1 3 61.5

33 Sərdarlı 
kəhriz Sərdarlı Füzuli Qarabağ 1 5 2 2 3 3 2 3 5 4 5 4 1 3 59

34 Hacı Ələsgər 
kəhriz Sərdarlı Füzuli Qarabağ 1 5 2 2 3 3 1 3 5 4 5 4 1 3 57.5

35 Şirran 
kəhriz

Qoçahmədli Füzuli Qarabağ 1 3 2 2 3 3 2 3 5 4 5 4 1 3 63

36 Çinar 
kəhriz

Qoçahmədli Füzuli Qarabağ 1 5 2 2 3 3 2 3 5 4 5 4 1 3 63

37
Cinni 
Pirəhmədl 
kəhriz

Cinni 
Pirahmadl Füzuli Qarabağ 2 5 2 2 3 3 2 3 5 4 5 4 1 3 65

38 Qərvənd 
kəhriz Qərvənd Füzuli Qarabağ 2 5 2 2 3 3 3 3 5 4 5 4 1 3 66.5

39 Baş kəhriz Horovlu Cəbrayıl Şərqi 
Zəngəzur 4 5 2 2 3 3 3 3 5 4 5 4 1 3 70.5

40 Əfəndilər 
kəhriz Əfəndilər Cəbrayıl Şərqi 

Zəngəzur 1 3 2 2 3 3 3 3 5 4 5 4 1 3 60.5

41 Hüseynağa 
kəhriz Cəbrayıl Cəbrayıl Şərqi 

Zəngəzur 5 3 2 2 3 3 3 3 5 4 5 4 1 3 68.5

42 Kəhriz 1
Hacılı, 
Kavdar

Cəbrayıl Şərqi 
Zəngəzur 1 3 2 2 3 3 3 3 5 4 5 4 1 3 60.5

43 Kəhriz 2 Hacılı, 
Kavdar

Cəbrayıl Şərqi 
Zəngəzur 1 3 2 2 3 3 3 3 5 4 5 4 1 3 60.5

44 Kəhriz 3 Hacılı, 
Kavdar

Cəbrayıl
Şərqi 
Zəngəzur 1 3 2 2 3 3 3 3 5 4 5 4 1 3 60.5

